
От ыйын 30 күнүгэр Хаты-

рыкка дьоллоох күн тосхойдо, 
ол курдук күүтүүлээх саҥа ту-

туллуохтаах балыыһа герман-

скай модуллара кэллилэр. Аҕыс  

улахан массыыналар  50 тон-

налаах контейнеры  Хабаров-

скай кыраай, Совгавань муора 
пордуттан тиэйэн, сүүрбэ күн 
устата айаннаан Хатырыкпы-

тыгар тиийдилэр. Суоппардар: 
«Саха сирин суола бу ардахтаах 
күннэргэ наһаа куһаҕан турук-

таах»,- дииллэр. Онон сотору кэ-

минэн балыыһабыт тутуллуоҕа.

Альбина КУЛИЧКИНА, 
Хатырык

Улуус нэһилиэктэригэр

ҮӨРҮҮЛЭЭХ КҮН ТОСХОЙДО

Баһаарынай сулууспа этэ-

рээтин начальнига И.В. Кол-

пашников иһитиннэрбитинэн 
ааспыт бээтинсэҕэ полиция дьи-

этигэр баһаарынай-тактическай 
үөрэтии буолбут. Хатыҥ Арыы 
нэһилиэгин добровольнай ба һаа-
рынай хамаандата Биробиджан 
куоракка Дальневосточнай реги-

ональнай конкурска 2-с миэстэни 
ылбыт. Бу хамаанданы бэлэмнэ-

эбит дьоҥҥо И.В. Колпашников 
махталын тиэртэ. 

*  *  *

ОГПН начальнига Н.А. Пар-

ников иһитиннэрбитинэн би-

лигин сүрүн үлэлэрэ – үөрэх 
тэрилтэлэрин бэрэбиэркэлээн 
приемкалааһын, бу үлэ атыр-

дьах ыйын 25 күнүгэр диэри 
түмүктэниэхтээх. НСШ-1 өрө-
мүөн ыытылларынан атын дьиэ-
лэргэ көһөн үөрэ ниэх тээх тэр. 
Маны таһынан ОГПН быыбар бу-

олар объектарын бэрэбиэркэли-

ир. Николай Алексеевич өрөмүөн 
үлэлэрин кэмигэр баһаартан 
сэрэхтээх буоларга уонна объ-

ектарга харабыллар баар буолу-

уларын хонтуруоллуурга эттэ.
*  *  *

Роспотребнадзор иһи тин нэр-
битинэн 2 киһини ыт ытырбыт, 
онтон биирэ хаһаайына биллэр, 
4 киһи пневмониянан ыалдьы-

быт. Оҕо сайыҥҥы лаа ҕы рын 
үһүс смената кыайан үлэ лэ тил-
ли бэтэх, ол курдук 3 лааҕыр ба-

ар буолуохтааҕыттан Модукка 1 
эрэ күнүскү лааҕыр үлэлээбит. 
Бу лаа ҕырга төрдүс күннэригэр 
диэ ри астара тиийбэт, медүлэһит 
суох.

*  *  *

Улуустааҕы быыбар комис-

сиятын секретара А.И. Корни-

лова иһитиннэрбитинэн улуус 
баһылыгар 4 кандидат туруо-

руммут, Ядреев В.В. атырдьах 
ыйын 5 күнүгэр регистрацияла-

нар. Улуус мунньаҕын депута-

тыгар 13 уокурукка 64 кандидат 
туруоруммут, онтон 2-тэ бэйэ-

лэрин баҕаларынан устуммут-

тар. Хатырык баһылыгар 3, Түбэ 
баһылыгар 2, Фрунзе баһылыгар 
4 кандидат туруоруммуттар. Бы-

ыбар күн атын сиргэ баар буолар 
дьоҥҥо открепительнай дастабы-

рыанньа бэриллэр. Быыбардаач-

чылар испииһэктэрэ оҥоһулла 
сылдьар, учаастактааҕы быы-

бардыыр комиссиялар атырдьах 
ыйын 5 күнүттэн үлэлиэхтээхтэр. 
Атырдьах ыйын 9 күнүгэр УИК-
тар чилиэннэригэр, кандидат-

тарга семинар буолуоҕа, бу күн 
депутакка, баһылыкка кандидат-

тарга дастабырыанньалар тутта-

рыллыахтара.
*  *  *

Эһиилги Саха сирин нору-

оттарын 6-с Оонньуутунан си-

бээстээн вице-президент Д.Е. 
Глушко салайааччылаах комис-

сия атырдьах ыйын 5 күнүгэр 
Нам улууһугар кэлэн күрэхтэһии 
буо лар, спортсменнар түһэр 
объек тарын көрөллөр, түмүккэ 
ула хан мунньах оҥороллор. Улу-

ус баһылыгын э.т. С.С. Матвеев 
суол кытыытынааҕы икки этээ-

стээх уопсай дьиэлэри өрө мүөн-
нүүр, тас көрүҥнэрин тупсарар 
туһу нан иһитиннэрдэ.

*  *  *

Ааспыт чэппиэргэ СР Пре-

зиденэ Е.А. Борисов, правитель-

ство председателин солбуйаач-

чы А. Скрыбыкин о.д.а. Үөдэй 
нэһилиэгэр кэлэн халаан уу-

тун кэнниттэн чөлүгэр түһэрии 
үлэлэрин бэрэбиэркэлээбиттэр.

Бэлиэтэннэ В. РЫКУНОВА

БЭІЭїЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

«Нам улууһа»  муници-

пальнай тэриллии тыа хаһаа-

йыстыбатын управлениета 
билиһиннэрбитинэн атырдьах 
ыйын 5 күннээҕи туругунан Нам 
улууһун үрдүнэн ходуһаҕа уоп-

сайа 530 киһи (ТХПК – 35, КФХ 
– 95, ЛПХ – 400) үлэлиир. Ону 
тэҥэ 115 трактор (ТХПК – 15, 

КФХ – 65, ЛПХ – 35), 95 звено 
(ТХПК – 15, КФХ – 35, ЛПХ – 
45), ол иһигэр механизированнай 
звено – 75 (ТХПК – 15, КФХ – 30, 
ЛПХ – 30), аҥарынан механизи-

рованнай звено – 20 (КФХ – 5, 
ЛПХ – 15), үлэлииллэр.  

 Нэһилиэктэринэн көрдөххө 
балаһыанньа маннык: Үөдэй 

27,9 %, 1 Хомустаах 23,4 %, 
Бартыһаан 31 %, Никольскай 
38,7 %, Хамаҕатта 20,04 %, Хатыҥ 
Арыы 19,8 %, Бөтүҥ 33 %, Модут 
45 %, Хатырык 46,8 %, Маймаҕа 
19,9 %, Түбэ 35,8 %, Арбын 26,4 
%, Көбөкөн 50,3 %, Фрунзе 56 %, 
2 Хомустаах 25 %, Искра 10 %, 
Таастаах 29,2 %, Салбаҥ 26,8 %, 

Ленскэй 66,2 % бэйэлэрин была-

аннарыттан толордулар. 
Улуус үрдүнэн от былаана 

31,2 % туолбут, ол эбэтэр 10837 
га сир охсуллубут,  11546 тонна 
бэлэмнэммит. Былааны толоро 
сатыырга өссө да ый курдук би-

риэмэ хаалла.
Н. АНДРЕЕВА

Оттооһун – 2013

ОРТОЛУУРГА ЧУГАСПЫТ

– Михаил Филиппович, 
эһиги тэрилтэҕит Нам улууһугар 
бэйэтин үлэтинэн-хамнаһынан, 
ыыппыт тутууларынан бил-
либитэ ыраатта. Улууһу кытта 
үлэлэһиигит туһунан иһитин-
нэр эрэ.

– Биһиги тэрилтэбит Нам 
улууһун, чуолаан улуус дьаһал-

татын кытта ыкса сибээстээхтик 
үлэлиир. Улууска ыыттарар ту-

тууларбытын инвестбюджек-

кэ киллэртэрэ сатыыбыт. Нам 
улууһугар хас да улахан объек-

тары тутан үлэҕэ киллэрдибит. 
Ол курдук бастатан туран, по-

ликлиниканы тутан былырыын 
үлэҕэ киллэрбиппит, нэһилиэн-

ньэ улахан таас балыыһаланан 
үөрбүтэ-көппүтэ. Маны таһынан 
2 Хомустаахха 156 миэстэлээх 
таас оскуола тутуллан былы-

рыын үлэҕэ киирбитэ. Быйыл 
Үөдэйгэ таас оскуола тута сыл-

дьабыт, быйыл күһүн алтын-

ньыга үлэҕэ киириэхтээх. Нам 
селотугар 100 миэстэлээх «Сол-

нышко» детсады тута сылдьа-

быт, тутуу хайдах бара турарын, 
детсад аҕыйах кэм иһигэр тутул-

лан бүтэн эрэрин нэһилиэнньэ 
билэ-көрө сылдьар. Эһиил Нам 
улууһугар буолар Саха сирин 
норуоттарын 6-с спортивнай 
оонньууларыгар тутуллуохтаах 
объектартан биирдэстэрин – ста-

диону - Нам селотугар тута сыл-

дьабыт. Бу стадиоҥҥа эһиилги 
оонньууларга элбэх күрэхтэһии 
былааннанар. Нам селотугар 28 
квартиралаах таас дьиэ тутулла 
турар, быйыл үлэҕэ киириэхтээх. 
Маннык 28 квартиралаах таас 
дьиэ Аппааныга тутуллар. 

СР Президенин боротокуо-

лун сорудаҕынан иккис квартал-

тан «Строительный класс» диэн 
программанан республикаҕа са-

ҥа технологияларынан тутууну 
ыытабыт. Ол курдук Хотугулуу-
Илиҥҥи федеральнай универси-

текка, Аллараа Бэстээххэ, ону 
таһынан Нам улууһун Аппааны 
бөһүөлэгэр саҥа технологияла-

рынан үлэни ыытыахпыт. Маны 
таһынан Нам улууһугар произ-

водственнай база тэрийэн эрэ-

бит, металлическай конструк-

циялар институттара оҥорон 
таһаарбыт нанотехнологическай 
бороһуогу бетоҥҥа эбэн бору-

обалаары гынабыт. Улуус дьа-

һалтата биһиэхэ 0,7 гектар сир 
биэрбитэ, онно производственнай 
объект тутар былааннаахпыт. 
Ити курдук биһиги тэрилтэбит 
Нам улууһун кытта ыкса сибэ-

эстээхтик, дьон олоҕун тупса-

рар туһугар бииргэ үлэлэһэбит. 

Улуус дьаһалтата тутуу боппу-

руостарын министерстволар-

га күүскэ туруорсар, кэпсэтэн, 
үлэни ыытан, тутууга харчыта 
кэлэр. Программанан күүскэ 
үлэлэһэн оптоволоконнай сибээс 
үлэҕэ киирдэ, маннык сибээс би-

ир да нэһилиэккэ суох. Онон Нам 
улууһа бары хайысхаҕа үчүгэй-

дик үлэлэһэрин бэлиэтиэм этэ.
– Тутууну ыытаргытыгар 

ханнык технологиялары, ньы-
малары туттаҕытый?

– Ирбэт тоҥноох сиргэ тут-

тарга аналлаах винтовой свая-

лары оҥорон таһаарыынан уон-

на туруоруунан дьарыктанабыт. 
Бу сваялары тоҕо туттабытый 
диир буоллахха биһиги респу-

бликабытыгар климатическай 
усулуобуйабыт тымныытынан 
тутууну сылаас кэмҥэ түргэнник 
үлэҕэ киллэриэххэ наада. Маны 

таһынан республикабыт инфра-

структурата ситэ сайдыбатах. 
Ону тэҥэ тутуу объектара сорох-

торо куораттан ыраах бааллар. 
Винтовой сваялары туһаныы 
конструктивнай быһаарыылара 
2004 с. Санкт-Петербург куорак-

ка В.Н. Железков аатынан бы-

райыактыыр-конструкторскай 
бюронан «Винтовые сваи» диэн 
монографияҕа оҥоһуллубуттара. 
Винтовой сваялар атын сваяла-

ры кытта тэҥнээтэххэ маннык 
критерийдэринэн ордуктар: 
республика территориальнай-
климатическай усулуобуйатын 
учуоттаан транспортнай ороску-

оттарга уонна тутуу техникала-

рын көһөрүүгэ харчытын суума-

та аччыыр, винтовой сваялартан 
оҥоһуллубут фундамент опо-

раны туруорууга номнуо бэлэм, 
эбии бириэмэни ирдээбэт, ирбэт 
тоҥҥо ананан оҥоһуллубут бу-

олан тоҥ буор мэһэйдээбэт, сир 
аннынааҕы коммуникациялар 
тастарыгар үлэни ыытыахха 
сөп. Маны таһынан маннык вин-

товой сваялары туһаныы үчү-

гэй өрүттэринэн буолаллар: сир 
хаһыллыбат, оччотугар тула-

лыыр эйгэ харыстанар, сваяны 
сиргэ түһэриигэ аҕыйах опера-

ция оҥоһуллар, аҕыйах техника 
туһаныллар, биир да массыына 
сөп буолар, аҕыйах киһи үлэ-

лиир, фундамент конструкци-

ялара түргэнник монтажтанал-

лар. Маннык винтовой сваялар 
Ванкорскай месторождениеҕа 
магистральнай нефтепроводы 
тутууга туһаныллыбыттара, ту-

туу болдьоҕо кылгаабыта уонна 
850 мөл. солк. суумалаах эконо-

мия тахсыбыта. Винтовой свая-

лары аҕыйах этээстээх олорор, 
административнай-обществен-

най дьиэлэри тутууга, электро-

линиялар остуолбаларыгар, со-

товай сибээс мачталарыгар, не-

фтепроводтары, газопроводтары 
тутууга туһаныахха сөп.

– Өссө  ханнык ньыма-
л а р ы ,  м а т ы р ы й а а л л а р ы 
туһанаҕытый?

– «Адгезия – металлокон-

струкции» ХЭТ («АМК» ХЭТ) 
(дир. Сивцев Е.Я.) «Проектиро-

вание зданий на основе легких 
стальных конструкций (ЛСТК) 

в сельской местности» диэн бы-

райыагынан үлэни ыытар. «Ад-

гезия – металлоконструкции» 
ХЭТ «Северный проектиров-

щик» диэн коммерческайа суох 
партнерство чилиэнинэн буолар. 
Бу тэрилтэ производственнай 
уонна производственнайа суох 
капитальнай тутуу объектарын 
бырайыактааһынынан дьарык-

танар, ону таһынан Дьокуускай-

га профиллары (термопрофиль) 
оҥорууга, түргэнник тутуллар 
дьиэлэри комплектааһыҥҥа 
уонна атыыга таһаарыыга, ка-

надскай технологиянан ЛСТК-
тан араас функциялаах тутуула-

ры ыытыыга производственнай 
сыахтаах.

– Тутааччы күнүнэн баҕа 
санааҥ.

– Биһиги үлэбитигэр күүс-
көмө буолар СР Президенигэр, 
правительствоҕа, тутуу уонна 
архитектура министерство-

тыгар, «Биир ньыгыл Россия» 
партияҕа улахан махталбын ти-

эрдэбин. Быйыл Тутааччы күнэ 
республика таһымыгар аан ба-

стаан Нам улууһугар ыытылла-

ары турар. Бу тэрээһин Намҥа 
ыытыллара улахан чиэс-бочуот, 
үлэни сыаналааһын буолар. Ба-

ры тутааччылары профессио-

нальнай бырааһынньыкпытынан 
истиҥник эҕэрдэлиибин!

Кэпсэттэ В. РЫКУНОВА

Бүгүн кэпсиир киһим, Федо-

ров Федор Федорович, туох да 
улахан эрэдьиэстээһинэ суох, 
бу олоххо кэлбит аналын - «ту-

тааччы» диэн үрдүк ааты - өрө 
тутан кэллэ. 1962 сыллаахтан 
Намҥа холкуос кыракый тутуу 
биригэдьиириттэн саҕалаан күн 
бүгүнүгэр диэри сүгэтин илии-

титтэн араарбакка билигин да 
айа-тута сылдьар. Сүөдэр бу 
сыллар тухары өрөспүүбүлүкэ 
араас улуустарыгар төһөлөөх 
дьиэни тутан дьэндэппитин ай-

быт Таҥара дуу, эбэтэр чэрдээх 
илиитэ билэн эрдэҕэ. Үөрэнэн 
улахан идэни баһылаабатар да, 
айылҕа биэрбит талаанынан 
мас, таас тутуулары дэгиттэр 
баһылаата. Кини тутуспут дьи-

элэрэ ыраах Муоманан, Лен-

скэйинэн, Горнайынан, Намынан, 

Дьокуускай куоратынан, илин 
эҥэр улуустарынан, Кэбээйи-

нэн тайаата. Кини бу тухары ту-

туу биригээдэтин салайан, элбэх 
киһини үөрэттэ-такайда, эдэр 
дьон махталын ылла.

Мин кинилиин Ленскэй куо-

раты халаан содулуттан чөлүгэр 
түһэрии саҕана алтыһан ту-

рардаахпын. Нам улууһуттан, 
Бартыһаан нэһилиэгиттэн эдэр 
уолаттары илдьэ тутуу бөҕөтүн 
ыыппыта. Тутааччылар күннэ-

ригэр Ленскэйгэ кэлбит биригэ-

эдэлэргэ күрэхтэһии ыыппыт-

тарыгар бастаан бартыһааннар 
Нам аатын ааттаппыттара. Биир 
кэмҥэ тутар дьиэлэрбит чугас 

турар буоланнар биир улуустан 
сылдьар дьон ыалдьыттаһабыт, 
ылсабыт- бэрсэбит. Биирдэ эби-

эт ааһыыта тиийбитим, суохтар. 
Олорор богуоннарыгар тиийби-

тим, дьонум утуйан тирилэтэ 
сыталлар. Соһуйдум.

Сүөдэр тутааччы уолаттарын 
итинник чаас аҥара утутан, сын-

ньатан ылар идэлээх эбит. Уо-

латтара: «Начаас утуйан-чэбди-

гирэн турабыт»,– дэһэллэр. Бу-

олумуна тутуу диэн  сүгүүлээх-
көтөҕүүлээх, сылаалаах үлэ 
буоллаҕа эбээт.

Сүөдэр Сүөдэрэбис пенсияҕа 
да тахсан баран таах олорботоҕо, 
таптыыр идэтин бырахпатаҕа. 

Тыа улуустарыгар гаас киирэн 
дьон-сэргэ үөрүү-көтүү бөҕө 
буолбута. Олох-дьаһах тупсар 
аакка барбыта. Онно Сүөдэр кы-

ракый кылаата эмиэ баар.
Н а м ы н а н ,  К э б э э й и н э н , 

Бүлүүнэн, Горнайынан сыл-

дьан «Стройгазсервис» тэрилтэ 
иһинэн тутуу биригээдэтин са-

лайан гаас учаастактарын хонту-

ораларын, газооператордар оло-

рор дьиэлэрин туттарар. Аны-

гылыы моһуоннаах тутуулар 
бөһүөлэк биир кэрэ көстүүлээх 
дьиэлэрэ буолаллар. 

Олоҕун 50-ча сылын тутуу-

га анаабыт Сүөдэр Сүөдэрэбис 
билигин да таптыыр идэтиттэн 
арахсыан баҕарбат, аны сиэннэ-

рин илдьэ сылдьан дьоҥҥо дьиэ 
тутан үөрдэр-көтүтэр.

ТИИТ УОЛА ЭРЧИМ БАҺЫЛ  

ТУТААЧЧЫ

«НАМ УЛУУҺУН КЫТТА ЫКСА 
СИБЭЭСТЭЭХТИК ЎЛЭЛИИБИТ»

Нам улууһугар республикатааҕы Тутааччы күнэ

Нам с. 100 миэстэлээх детсад

2-с Хомустаах оскуолата

Нам с. поликлиника

БиЇиги улууспут олохтоохторо «Адгезия» диэн тутуунан 
дьарыктанар хааччахтаммыт эппиэтинэстээх обществоны, 
кини ўлэтин-хамнаЇын билэ-кєрє олороллор. Атырдьах ый-
ын 10 кўнўгэр Нам улууЇугар республикатааіы Тутааччы 
кўнэ бэлиэтэнэринэн сибээстээн тэрилтэ генеральнай ди-
ректорыттан М.Ф. Охлопковтан ўлэтин-хамнаЇын туЇунан 
кэпсииригэр кєрдєстўм. 

Бэйэ дьыалатын тэри йии 
- уустук уонна сэрэхтээх: эл-

бэх эрэйи, сыраны-сылбаны, 
эккирэтиһиини, сүүрүүнү-
көтүүнү эрэйэр. Түмүгэ, били 
этэргэ дылы, «пан или пропал» 
диэбит курдук, хайдах-туох бу-

олара биллибэт. Ол да буоллар, 
харса-хабыра суох бизнес эй-

гэтигэр киирээччи аҕыйаҕа су-

ох. Өскөтүн эн, күндү ааҕааччы, 
сыта-тура бэйэ дьыалатын тэ-

риммит киһи диэн толкуйдуур 
буоллаххына, биһиги «инструк-

циябытын» аах, сыаналаа уонна 
туһан.

1. Аан маҥнай эйиэхэ 
баар буолуохтаах- идея. Тугу 
тэри йиэххин баҕараҕын? Ба-

ры ойон тура-тура бородуукта 
маҕаһыынын арыйаллар. Онтон 
ити соччо барыһа суох ээ, ол он-

нугар үлэтэ элбэх: күн аайы оп-

товай маҕаһыыннары кэрийэн 
атыылас да, массыынаҕар тиэй 
да, төттөрү сүөкээ да, сааһылаа 
да... Аны туран сыанаҕын аһара 

эптэххинэ эйиигиттэн клиеннэр 
куотуохтара, сорох табаар «бра-

кованнай» буолуо, сорох отой да 
барсыа суоҕа. Уопсайынан, атыы-
кутуу ымпыга-чымпыга элбэх, 
киһи мээнэ ылбычча кыайбат 
салаата. Онон үчүгэйдик толкуй-

даа, сыымайдаа, уонна биир үчү-

гэй идеяҕа тохтоо. Өҥө оҥоруу-
саамай кэбэҕэс уонна эрэллээх 
дииллэр экспертэр. Өҥөҕө хаһан 
баҕарар наадыйаллар, ол аата 
эн хармааҥҥар харчы хайаан 
да уйаланыа, дьыалаҥ умайыа 
суоҕа уонна өҥөҕүн сайыннаран 
истэҕиҥ аайы, үлэҥ-хамнаһыҥ 
табыллан иһиэ. Оҥорон таһаа-

рыы - биллэн турар, саамай ор-

дук, барыстаах эрээри, элбэх 
үбү-харчыны эрэйэр. Оттон эн 
дьоҕус сыах арыйыаҥ тоҕо са-

таммат буолуой? Уопсайынан, 
бизнескэ ситиһииҥ 80% идеяттан 
тутулуктааҕын умнума.

2. Дьэ, аны иккиһинэн эйи-

эхэ туох нааданый? Үчүгэй биз-

нес-былаан. Билигин предпри-

нимательство уонна туризм ми-

нистерствотынан саҥа саҕалыыр 
предпринимателлэргэ көмө хар-

чы (субсидия, грант) көрүллэр. 
Маныаха хайаан да бизнес-бы-

лаан суруйан көмүскүөхтээххин. 
Бэйэҥ дьыалаҕын тэрийэргэр 
эйиэхэ туох-туох нааданый, 
дохуотуҥ төһө буолуой, төһө ба-

рыс киириэй? Ороскуоккун си-

һилии аах, суоттаа, уонна ылы-

ахтаах барыскын билгэлээн көр.
3. Идеяҥ баар, бизнес-

былааҥҥын суруйдуҥ, аны били-

гин хантан харчы ылан маҥнайгы 
инвестицияҕын оҥоруоххун тол-

куйдаа. Үөһээ этиллибитин кур-

дук, субсидия, грант ылыаххын 
сөп, эбэтэр инвесторда көрдөөн 
көр. Атаҕар турбут улахан биз-

нестээх киһи уулуссаттан кэл-

бит билбэт киһитигэр итэҕэйэн 
харчы биэриэ дуо? Ол эрээри 
сүүс ааны тоҥсуйбуттара бары-

та сабыылаах буолан баран, сүүс 
биирис ааннара аһыллан кэлэр 
түбэлтэлэрэ бааллар.

Баҕар эн «с нуля» саҕа-
лыаххын сөп буолаарай? Хо-

лобур, аар-саарга аатырбыт 
«Хар ли&Дэвидсон» хампаанньа 
исто рията икки доҕордуулар 
бөх төн-сыыстан хомуйан маҥ-
най гы матассыыкылларын аты-

ылаабыттарыттан саҕаланар. 
Харлилаах Дэвидсон маҥнайгы 
«айымньыларын» атыылаан ба-

ран, үөннэнэннэр сарайдарын 
үрдүгэр хаптаһыҥҥа  «Харли 
энд Дэвидсон Мотор Компа-

ни» диэн сурук ыйаабыттар. Ол 
кэннэ аны икки «драндулет» 
хомуйан атыылаабыттар. Онон 
салгыы туох буолбутун бэйэҥ да 
сэрэйэриҥ буолуо.

4. Үс хардыыгын этэҥҥэ 
оҥорбут буоллаххына, аны сал-

гыы үлэһиттэргин булан миэ-

стэлэригэр туруоруу кэлэр. Дьэ, 
манна эмиэ уустуктары көрсүөҥ. 
Үлүбээй үлэһит ылан баран 
кэнники толкуйдаабытыҥ, отой 
сыыһа дьаһаммыккын өйдөөн 
кэлиэҥ. Онон кэлин кэмсиммэт 
гына эрэллээх дьону ыла сатаа. 
Хамаандаҥ улахан «хараабыл-

га» устан барыан иннинэ сатаан 
үлэлиэ суох диэбит киһигин кы-

тылга эрдэ-сылла хааллар.
Урукку өттүгэр предпри-

ниматель хайаан да юристаах 
уонна бухгалтердаах буолара 
сатанара, оттон билигин эн ки-

нилэрэ да суох үлэлиэххин сөп. 
Юридическай, бухгалтерскай 
агентстволар элбэхтэр, кинилэр-

диин дуогабар түһэрсэриҥ быдан 
барыстаах буолуо.

5. Дьэ, билигин налоговай 
инспекцияҕа бараҕын - пред-

приниматель быһыытынан 
учуок ка туруохтааххын. Свиде-
тельствоҕын ылаат, атахха бил-

лэримэ. Манна тоҕо эрэ үчү-

гэйдик консультация, сүбэ-ама 
биэрэ сатаабаттар. Нолуоккун 
хайдах төлүөххүн баҕараҕын: 
упрощеннай систиэмэни талаҕын 
дуу, патент ылаҕын дуу? Баҕар 
эн талбыт көрүҥүҥ «времен-

най» диэн ааттаах ЕНДВ но-

луокка киирсэрэ буолуо, оччо-

тугар ити ставканы таларыҥ 
ордук буолуо. Нолуоккун хай-

дах быһыылаахтык төлүөххүн 
баҕарарыҥ туһунан тута сайабы-

лыанньа суруйаргын умнума, би-

эс күн хойутаатыҥ да, «уопсай» 
нолуокка үтүллэҕин, оччотугар 
дохуотуҥ 40% биир-биэс тыла 
суох нолуок инспекцията туура 
тутан ылыа.

6. Реклама - сайдыыны 
оҥорор диэн ааттанар. Эйиэхэ 
аҥардас «этэрбэс араадьыйа» 
улаханы быһаарбат, реклама ба-

ры көрүҥнэрин тал. Хаһыакка, 
телевидениеҕа, интернеккэ тах-

сар рекламаттан ордук уонна 
кэбэҕэс-буклеттары «визиткала-

ры» түҥэтии, тарҕатыы буолар 
дииллэр үгүс бизнесменнэр. Ол 
эрээри бары көрүҥү сааһылаан, 
систиэмэлээн туһанар реклам-

най хампаанньа ордук көдьүүс-

тээх буолар.
7. Харчыны сөпкө тута, 

тыыра үөрэн. Эн киниэхэ кулут 
да, тойон да буолуо суохтааххын. 
Ордук харчыланныҥ да, сана-

абыккын барытын атыылаһан 
иһэр буоллаххына, дьыалаҥ 
хантан сайдыай? Эбэтэр аҥардас 
элбэх харчыны баһан ылар ту-

һугар үлэлиигин дуу? Кэбис, 
харчы ыарыытыгар ылларыма, 
хараххар харчыны кыбытыма. 
Харчыны бэйэҕэ иҥэриммэккэ, 
баттаан сыппакка, бизнес сай-

дыытыгар уган иһиэхтээххин. 
Тэрилтэҥ атаҕар турдаҕына, 
улааттаҕына, дьэ биирдэ ботуччу 
барыһы ылыаҥ турдаҕа.

8. Бизнеһинэн дьарык-

танныҥ да, бастаан утаа син 
биир ыарахаттары көрсүөҥ, 
ол биллэр. Үгүстэр маҥнайгы 
хардыыларын оҥорон баран, 
өр-өтөр буолбакка,бизнестээн 
бүтэн хаалааччылар. Оттон 
оннооҕор улуу Москва биирдэ 
тутуллубатаҕа эбээт. Тулхадый-

бат тулуур, уҕараабат дьулуур 
уонна күүстээх санаа эн эрэллэ-

эх аргыстарыҥ буолуохтара.
Өскөтө эн дьыала тэринэр 

буоллаххына, биир-икки сыл 
барыс ылар туһунан толкуйда-

ама даҕаны, үһүс-төрдүс сылгар 
биирдэ атаххар туруоҥ, бэһис-
алтыс сылгар тэтимҥин ылыаҥ. 
Онон хайа баҕарар бизнес-баай-
талым олох кэрэһитэ эрэ буолба-

тах, бу дьаныардаах үлэ, ахсаа-

бат кыһамньы, уһуга көстүбэт 
уһун айан буолар.

Э. СИБИИРЭБЭ,
Нам         

Дьоҕус уонна орто бизнес эйгэтигэр

БЭЙЭҤ ДЬЫАЛАҔЫН 
ТЭРИНИЭХХИН БАҔАРАР 

БУОЛЛАХХЫНА...

От ыйын 3 - 18 күннэригэр 
Нам улууһун киинигэр - Нам 
сэлиэнньэтигэр - 10-12 сааста-

ах оҕолорго аналлаах Намнааҕы 
художественнай музей иһинэн 
тэриллибит уруһуй уруоктара  
буолан аастылар. 

Оҕолор маннык уруоктарга  
аан бастаан кытыннылар. Са-
йыҥ  ҥы каникул иллэҥ бириэ-
мэтин туһалаахтык атаа раары  
уопсайа  5 үөрэнээччи көхтөөх 
кыттыыны ылла. 

Күннээҕи уруок күн бастакы 
аҥарын ылла, бу бириэмэҕэ оҕо-
лор акварель, пастель, тушь, 
харандаас курдук худуо һун-
ньук айар үлэтигэр тут тар маты-
рыйаалларын кытта билис тилэр, 
уруһуйдаан көрдүлэр, илиилэ-

ринэн оҥоһук оҥордулар. 
Кинилэр истэригэр сааһынан 

саамай балыстара 9 саастаах 
Ганя Жирков (Намнааҕы алын 
сүһүөх оскуолатын 3 кылааһын  

үөрэнээччитэ) улахан саастаах 
оҕолору кытта тэҥҥэ үөрэнэн, 
үчүгэй түмүктэри көрдөрдө. 
Интэриэһинэй үлэлэринэн, 
түргэн туттунуутунан Саша 
Леонтьева (4 кыл., 2 № - дээх 
Намнааҕы орто үөрэхтээһин 
оскуолата) барыбытын соһутта. 
Олус болҕомтолоох  Максим 
Петров (4 кыл., 2 № - дээх  
Намнааҕы орто үөрэхтээһин 
оскуолата), элбэх кэпсээннээх 
Айтал Гуляев (6 кыл., 2 № - дээх  
Намнааҕы орто үөрэхтээһин 
оскуолата)  уонна  Платон 
Жирков (5 кыл., 1  № - дээх 
Намнааҕы орто үөрэхтээһин 
оскуолата) уруһуйдарынан эмиэ 
кэпсээннээх дьон буолан биэр-

дилэр.
Уон күннээх уруһуй уруокта-

ра ыраас салгыннаах И.Е. Вино-

куров аатынан Намнааҕы педа-

гогическай колледж сынньалаҥ 
пааркатыгар буолан аастылар. 
Оҕолор уруһуйдарын көрдө-

рөр художественнай быыстапка  
колледж 2 № - дээх таас обще-

житиетын сырдык саалатыгар 
(салайааччы Е.Н. Кычкина), тө-

рөппүттэр ыалдьыттаах долгу-

туулаахтык арылынна. 
Оҕолор айар дьоҕурдарын 

сайыннарар, үтүөҕэ-кэрэҕэ угуй-

ар  үлэҕэ тирэх буолбут И.Е. 
Винокуров аатынан Намнааҕы 
педагогическай колледж үлэһит 
коллективыгар, директоры-

гар Екатерина Владимировна 
Ядрееваҕа Намнааҕы художе-

ственнай музей уонна төрөппүт-

тэр ааттарыттан истиҥ махтал-

бытын тиэрдэбит.
Екатерина ШИРЯЕВА, 

Намнааҕы художественнай 
музей салайааччыта

Кэрэҕэ уһуйуу УРУҺУЙ УРУОКТАРА 
БУОЛАН ААСТЫЛАР

Кулун тутар 28 күнүн 2013 с. 
«Нам улууһа» муниципальнай 
тэриллии депутаттарын Сэбиэ-

тин быһаарыытынан биһиги би-

ир дойдулаахпыт - саха билли-

илээх поэтын, суруйааччытын, 
тылбаасчытын - Илья Дорофе-

евич Винокуров - Чаҕылҕан аа-

тын үйэтитэр сыалтан Нам на-

чальнай оскуолатыгар кини аата 
иҥэриллибитэ.

Манан сибээстээн, бу дьыл 
ыам ыйын 21 күнүгэр биһиги 
оскуолабытыттан үс киһи: оску-

ола иитэр үлэҕэ дириэктэри сол-

буйааччы Ядрихинская А.И., со-

циальнай педагог Юшкова С.В. 
уонна учуутал Михайлова М.Н. 
Дьокуускайга олорор И.Д. Ви-

нокуров - Чаҕылҕан уолун Ар-

тур Ильич Винокуровы кытта 
көрсүһүүгэ сылдьыбыппыт. Бу 
көрсүһүүбүт сыала - оскуолабы-

тыгар иҥэрбит И.Д. Винокуров- 
Чаҕылҕан туһунан сиһилии билэ-

эри, оскуола үөрэнээччилэригэр, 
нэһилиэнньэҕэ поэт, суруйаач-

чы, тылбаасчыт туһунан чугас 
киһитин санаатынан салайта-

ран үөрэтээри, билиһиннэрээри, 
ханна да сурукка тиһиллибэтэх 
чахчылары истээри.

Биһиги оскуолабыт ветеран 
учууталлара Евдокия Дорофе-

евна Винокурова, И.Д. Винокуров 
бииргэ төрөөбүт балта, уонна ки-

ни кыыһа Роза Михайловна Са-

барайкина баалларын саҥаттан 
Чаҕылҕан аатын оскуолабыт 
сүгүөн сөп диэн санааҕа кэл-

биппит. Кинилэр кыттыылаах 
тэрээһиннэр ыытыллыбыттара. 
Илья Дорофеевич уола Артур 
Ильич Евдокия Дорофеевнаны 
истиҥ-иһирэх тылларынан ах-

тар, «эрдэ тулаайах хаалбып-

пытыгар ийэбитин солбуйбут 
киһи» диир.

Б у  д ь и э ҕ э  к и и р б и п п и т , 
биһиги биирдэ эмэ кинигэҕэ, 
хаһыакка көрөр киһибит мэти-

риэтэ субу мичээрдии олорор 
эбит. Аһаҕас, ылбаҕай мичээ-

рэ, кырдьык даҕаны, бу кэп-

сиир киһим ыраас дууһатын, 
аламаҕай майгытын, өркөн өйүн 
кэрэһилиир эбит. 

Артур Ильич Чаҕылҕан ба-

стакы кэргэниттэн улахан уо-

ла, сааһа 79-һа. Кини идэтинэн 
нуучча тылын уонна литера-

туратын учуутала, ол гынан 
олоҕун устата суруйааччыла-

ры хаартыскаҕа түһэрэринэн 
дьарыктаммыт. Артур Ильич 
кэргэннээх, түөрт оҕолоох. Кэр-

гэнэ Никифорова Альбина Пе-

тровна Күлүмнүүр сиэнэ эбит, 
үйэтин тухары библиотекары-

нан үлэлээбит. Чаҕылҕан иккис 
кэргэниттэн Леонид диэн уол-

лаах этэ. Кини сахаттан баста-

кы опера режиссера үөрэхтээх. 
Кыра сааһыттан музыкаҕа 
дьоҕурдааҕын билэн детдомтан 
Украинаҕа үөрэттэрэ ыыппыт-

тар. Хомойуох иһин кини эдэр 
сааһыгар өлбүт. Леонид икки 
кыыс оҕолоох. «Кини аҕатыгар 
олус майгынныыра, ханнык 

баҕарар киһини кытта араас 
темэҕэ кэпсэтэр, тылын кимиэхэ 
баҕар ылыннарар дьоҕурдааҕа» 
диэн быраатын туһунан Артур 
Ильич ахтар. 

Артур Ильич аҕатын туһу-

нан элбэх суруйуу суох диэн 
этэр. 40-с сыллардаахха радиоҕа 
«Пионерскай саһарҕа» биэрии 
Чаҕылҕан «Дьоллоох оҕо саас» 
диэн хоһоонунан, оттон өрөс-

пүүбүлүкэ «Дьокуускай куо-

рат үрдүнэн» диэн ырыатынан 
саҕаланаллара. Күннүк Уура-

стыырап «Чаҕылҕан аҥардас 
биир «Хайыһар» ырыатынан 
аатырыа этэ» диэбиттээх. 1944-
45 сс. хайыһар похуоттара ыы-

тыллар эбиттэр. Чаҕылҕан онтон 
олус долгуйан кэлэн баран, тоҥ 
хааһах дьиэҕэ чаанньыга оргуй-

уор диэри хоһоон тыллара бэйэтэ 
төбөбөр киирбитэ диэн этэр эбит. 
Бу хоһоон тута ырыа буолбута, 
Чаҕылҕан көрдөһүүтүнэн Ан-

дрей Филиппович Костин («Ах, 
Самара-городок» диэн ырыанан 
биллэр) медодия суруйбут. Сэ-

рии сылларыгар күүс-уох эбэр, 
санааны көтөҕөр, кыайыыга эрэ-

ли үөскэтэр уостан түспэт ырыа 
буолбута.

Репрессияҕа түбэспит су-

руйааччылары сырдык аатта-

рын тилиннэриигэ үлэлээбит 
И.Е. Федосеев - Доосо Чаҕылҕан 
туһунан архив докумуонна-

рын, айымньыларын умсугуйан 
үөрэппит киһи буолар. Манна 
Артур Ильич ол саҕанааҕы ха-

артыскалары хаттаан түһэрии-

гэ үлэлэспит. Ол аҕатын дьыа-

латын ылан көрбүттэр. Эмискэ 
Доосо тэһэ баран күлбүт уон-

на «Бу маладьыаһы!» диэн са-

ҥа аллайбыт. Элбэх киһи М.К. 
Аммосовы, П.А. Ойуунускайы 
кытта олох билсибэт этибит ди-

эн доппуруоска эппиттэр, оттон 
Чаҕылҕан «Мин билсэбин, ол 
гынан мин кинилэри суруйаач-

чы быһыытынан билэбин, мин 
партиям суох, онон политика 
боппуруоһунан алтыспатаҕым» 
диэбит.

Салгыы Георгий Прокопье-

вич Башарин Чаҕылҕаны киһи 
быһыытынан «үтүө майгылаах-
суобастаах, аһаҕас дууһалаах, 
сымнаҕас аламаҕай киһи этэ. Ли-

тература, искусство чаҕылхай, 
эмоциональнай өттүн олус тап-

тыыра. Нуучча классик поэтта-

рын айымньыларын хайаан да 
нойосуустаан баран, кинилэр 
тустарынан кэҥэтэ барбакка 
эрэ, кылгастык кэпсиир буола-

ра»,- диэн ахтар. Аны живопиһы 
билэрин, таптыырын ааһан бэй-

этэ эмиэ худуоһунньук этэ диэн 
Георгий Прокопьевич ыйар. Ну-

учча классическай операларын 
улаханнык хайҕаан кэпсиирин  
уонна бэйэтэ ариялары олус үчү-

гэйдик ыллыырын  сөҕөн кэп-

сиир. Сытыы тылы, дьиибэни, 
оонньуу-күлүү кэпсээни, анек-

доту сөбүлүүрүн эмиэ бэлиэти-

ир. Педтехникумҥа үөрэнэ сыл-

дьан төрөөбүт литературатын 

«бэйэтэ үөрэтэн, чинчийэн про-

грамма, былаан оҥостон, лек-

ция курсун бэлэмнээн техникум 
студеннарын Күндэни солбуй-

ан, үөрэтэргэ соруммутун, ону 
оччотооҕу таһымҥа үчүгэйдик 
толорбутун ким барыта хайҕыан, 
сөҕүөн сөп»,- диир Г.П. Баша-

рин. Кини Илья Чаҕылҕаны са-

ха литературатын аан маҥнай 
кимнээҕэр да уһун кэмҥэ киэҥ-

ник үөрэппит киһинэн ааҕар. 
Ону тэҥэ Артур Ильич аҕата 

Илья Чаҕылҕан Иван Арби-

таны, Таллан Бүрэни кытта 
истиҥ доҕордуу буолалларын 
тоһоҕолуур. Иван Арбита айым-

ньыларын билиҥҥи бириэмэҕэ 
диэри Чаҕылҕан тириэрдибитэ 
диир.

Латинскай алфавитынан 
Ленинградка тахсыбыт кинигэ-

лэри, Барто хоһооннорун, Гауф 
остуоруйаларын тылбаастаан 
кинигэлэрин кичэйэн уура сыл-

дьар. Бу отутус сыллардаахха 
Чаҕылҕан Москва, Ленинград из-

дательствотыгар таһаартарбыт 
кинигэлэрэ этилэр. Чаҕылҕан ол 
сылларга биир бастакынан са-

халыы оҕо кинигэтэ, өссө өҥнөөх 
тахсарын ситиспитэ.

Артур Ильич Чаҕылҕан ту-

һунан киэҥ архива  барыта, 
кини фотограф буоларынан не-

гативынан хомуллубут эбит. 
Кини баҕарар баҕата аҕатын, 
Чаҕылҕан, аата, үлэтэ өссө киэҥ-

ник сырдатыллыан, үөрэтиллиэн 
баҕарарын туһунан тоһоҕолоон 
эттэ.

Бу курдук, Артур Ильиһы 
к ө р с ө н  д у о һ у й а  к э п с э т э н , 
Чаҕылҕаны бэйэтин кытта кэп-

сэппит курдук санаан, өссө да 
кэнэҕэһин көрсө-билсэ туруох 
буолан араҕыстыбыт. Биһиги 
оскуолабыт сүгэр чулуу поэт, 
тылбаасчыт Илья Дорофее-

вич Винокуров-Чаҕылҕан аата 
иитэр-үөрэтэр үлэбит сүрүн 
салаата буолуоҕа диэн эрэннэр-

дибит.
2014 сылга И.Д. Винокуров-

Чаҕылҕан 100 сааһын туолар, 
онон 2014  сылы Нам улууһугар 
Чаҕылҕан сылын биллэрэн, ки-

ни олорон ааспыт олоҕун, оҥор-

бут үтүөтүн кэлэр кэнэҕэски 
ыччакка сырдатар, өйдөтөр - 
бука барыбыт ытык иэспит. Бу 
датаҕа туһаайан араас тэрээ-

һиннэри улуус, нэһилиэк таһы-

мыгар киэҥ далааһыннаахтык 
ыытыаххайыҥ диэн ыҥырабыт.

Чахчы даҕаны, псевдонимы-

гар сөп түбэһэрдии олорон аас-
пыт олоҕо сулустуу чаҕылыс 
гыммыт эбит... 

М.Н. МИХАЙЛОВА,
алын кылаас учуутала,

Саха республикатын 
үөрэҕириитин туйгуна,
А.И. ЯДРИХИНСКАЯ, 

директоры иитэр үлэҕэ 
солбуйааччы,

Саха республикатын 
үөрэҕириитин туйгуна,

С.В. ЮШКОВА, 
социальнай педагог 

И.Д. Винокуров -Чаҕылҕан 100 сааһын көрсө

А.И. ВИНОКУРОВТЫЫН КӨРСҮҺҮҮ

От ыйын 27, 28 күннэригэр Уус-
Алдан Суоттутун «Бөрө Бастаах» 
диэн алааһыгар хотуурунан уонна 

кыра кыамталаах тыраахтарынан от охсуутугар күрэхтэһии буолан 
ааста. Барыта 9 улуустан 16 эр бэртэрэ (эр дьоннор), 9 кэрэ аҥардар 
– дьахталлар уонна 6 тыраахтар уруулун кыайа-хото тутар тимир 
көлөнү баһылаабыт уолаттар, суоттулар киэн туттар тумус киһилэрэ 
– бэйиэт, суруйааччы Сергей Васильев «Бороҕоонской»- киинин 
түһэрбит, биһигин ыйаабыт төрөөбүт алааһыгар «Бөрө Бастаахха» 
итии куйаас күннэр сатыылаан турдахтарына эр дьоннор 10 чаас, 
дьахталлар 6 чаас, тимир көлө 3 чаас устата ким төһө сири охсору-

нан илин-кэлин түсүһэллэр.

Намтан 6-тыа буолан тиийдибит. Эр дьоннорго: Федотов Влади-

мир, Федотов Вадим – Үөдэйтэн, Ион Васильев – Модут. Дьахталлар: 
Анастасия Дьяконова – Модут, Людмила Ефимова – Үөдэй. Тракто-

рист: Петр Герасимов (Никольскай). Наставниктар: Владимир Фе-

дотов (Үөдэй), Иван Гоголев (Модут), Иннокентий Уваровскай (Нам), 
Григорий Семенович Потапов (Никольскай). Нам улууһун тыа хаһаа-

йыстыбатын бэрэстэбиитэлэ Алексей Николаевич Аммосов.
Бастакы күн айаннаан сөпкө Суотту сирин буллубут, туох да 

харгыһа суох, арааһа, күрэх түмүгэ үчүгэй буолсу диэн буолла ис-

питигэр. Тиийэн били эппит алааспытыгар үчүгэй баҕайытык олох-

путун буллубут. Үгүс элбэх күүлэй күрэҕэр кыттыбыт Владимир 
Федотов диэн биллэр киһилээх буоламмыт үчүгэй сандалы остуол 
мааны аһыгар тото-хана аһаан, саха төрүт аһын, ис миинин, сүөгэйи, 
быырпаҕы киллиргэччи иһэн астынан Василий Эляков салайааччы-

лаах мандатнай комиссияны этэҥҥэ ааһан, хотуурдарбытын бэлэм-

нээн, таптайан, сытыылаан, тыраахтарбытын көрөн-истэн түргэнник 
барар скоростной сапчааһын уларытан сарсыҥҥы буолар күрэххэ 
ох курдук оҥостон сынньанар аакка бардыбыт да сайыҥҥы түүммүт 
сиигинэн, тымныытынан соһутта, онно эбии икки атахтаах «түүҥҥү 
түлүрбэхтэрбит», төкүнүйэр көлөһөлөөх «хойукку аргыстарбыт» 
утуйар уубутун көтүтэн сарсыарда 5 чаастан түлэй-балай туран 
күрэххэ турунуу буолла, түмүгэ да эриэ-дэхси буолбата. Ханнык 
баҕарар күрэхтэһиигэ буоларын курдук, күрэхтэһии балаһыанньатын 
олохтоохтор хайдах таптаабыттарынан кыайа-хото туталлар.

Күрэххэ 2 тыраахтар бириис турбута: Тыраахтарынан охсууга – 
1, эр дьон илиинэн охсууга – 1.

Тыраахтарынан охсууга бэһис төгүлүн бастаата Николай 
Афанасьев. Бу киһи сүрүн сыала-соруга түргэн охсуу – оскуо-

рас, хаачыстыбаҕа болҕомто уурбат. Иккиһинэн биэтэккэ кэлбитэ 
биһиги уолбут Петр Герасимов – биһиги үөрүүбүт үксүүр. Иккис 
да куһаҕана суох миэстэ («Золотая середина»), ону баара түмүккэ 
биһиги киһибитин 3-с миэстэҕэ тэбэллэр. Тырахтарыыспыт Гераси-

мов наставнига Потапов, бэрэстэбиитэлбит аахсан көрөллөр да туох да 
уларыйыы тахсыбат, бэйэлэрин киһилэрин В. Бурнашеву 2 миэстэҕэ 
таһаараллар. Иккис улахан мөккүөр эр дьон охсуутугар тахсар. 66 
саастаах Ион Васильев эдэр уолаттары кытта тургутуһар, саастары-

нан араарыы суох, эдэр буол, кырдьаҕас буол, самаан сайын өҥүрүк 
куйааһыгар 10 чааһы быһа хотуурунан алаас отун «кыһыл төбөнү» 
кытта, эрбэһини кэрдэҕин. Кырдьаҕас билигин да үчүгэй эбит, эбиэккэ 
эрэ бэрт кыратык тохтоон ылла уонна биир барыы, сынньалаҥ диэн 
көрүллүбэт, киэһэлик мин бэйэм сылаабайдыах курдук буоллум. Мин 
хардыыбынан туората 95-чэ – 80 да буоллун, устата 150, баҕар – 120 
да буоллун. Охсор бириэмэбитигэр балайда киһи сылдьан ааспыта, 
бары эҕэрдэ бөҕө, «адьас үчүгэйдик охсон эрэҕит, «ыраас хадьымал», 
– диэн хайҕабыл бөҕө, биһиги, дьэ, оччону истэн баран өссө түһүнэн, 
киһим адьас сүүрүүнэн сырытта. Ол гынан баран, түмүгэ соччото 
суох буолла. Хара балыырга түбэһэн, чуут-чаат бүтэһик эрэ буол-

батыбыт. Миэстэтигэр маны быһаарсыахха диэбиппин, Иннокентий 
Афанасьевич: «Тохтоо уоскуй, айдаарсыма», – диэн уоскутан кэби-

стэ. Онтон кэлин «Кыымы» ааҕан баран санаата түһэн, хайдах турар 
10 чааһы быһа охсубут киһи 6 чаас охсубут 70 саастаах эмээхсини 
кытта тэҥнэһиэй диэн, хайдах да буоллун кырдьыгынан хаһыакка 
суруй диэбитин, бу бэчээккэ таһаардым. Ол гынан баран, Нам 7 сыл 
кыттан бастакынан хамаанданан 3-с миэстэҕэ тахсан, кубогы баста-

кынан быйыл аҕаллыбыт республика «Күүлэйиттэн». Кыттыбыттарга 
барыларыгар эҕэрдэ!

И. УВАРОВСКАЙ – КҮРҮЛГЭН

Билиҥҥи үйэҕэ үлэ-хамнас 
таһаарыылаах буолара үп-
харчы хайдах тыырылла-
рыттан тутулуктаах. Нам 
улууһун Н.С. Охлопков  ааты-
нан гимназиятыгар үп-харчы 
боппуруоһун дьоһуннаахтык 
быһаарар дьон баар буолан, 
коллектив куруутун кинилэргэ 
махтанар, үлэлэрин үрдүктүк 
сыаналыыр. Улууспутугар 20-
чэ сыллааҕыта гимназия тэрил-
лиэҕиттэн оскуола бухгалтери-
ятын Кириллина Марфа Нико-
лаевна салайар. Бу кэм устата 
үөрэхпит кыһата сылтан сыл 
сайдан, улууска, республикаҕа 
биллэр-көстөр, аата аатта-
нар буолбута- Марфа Никола-
евна гимназия сайдарыгар олук 
уурсубут үтүө үлэтин түмүгэ, 
сатабылын, ураты дьоҕурун 
бэлиэтэ.

Бүгүн мин самаан сайыммыт 
уйгулаах кэмин- атырдьах ыйын- 
баттаһа Марфа Николаевнаттан 
олоҕун суолталаах кэрчиктэрин, 
түгэннэрин туһунан ыйытала-

стым.
-  М а р ф а  Н и к о л а е в н а , 

төрөппүттэриҥ, оҕо сааһыҥ, 
оскуолатааҕы сылларыҥ туһу-
нан кэпсиэҥ дуо?

- Мин  1963  сыллаахха атыр-

дьах ыйын 7 күнүгэр Хатырык 
нэһилиэгэр Колодезниковтар 
дьиэ кэргэҥҥэ иккис оҕонон күн 
сирин көрбүтүм. Аҕам Николай 
Софронович- совхоз тракториһа, 
ийэм Анастасия Николаевна- 
дайаарка этэ. 1970 сыллаахха 1 
кылааска Хатырык орто оскуо-

латыгар үөрэнэ киирбитим, 8 кы-

лаас кэнниттэн орто анал үөрэх-

тэнэн үлэһит буолбутум.
- Оҕо сааһыҥ саамай умнул-

лубат түгэнэ?
-  Н а ч а л ь н а й  о с к у о л а ҕ а 

үөрэнэр кэммэр куораттан кэ-

лэн үҥкүүгэ талааннаах оҕо-

лору сүүмэрдээһин буолбу-

та. Үгүс оҕоттон миигин талан 
ылбыттара да, төрөппүттэрим 
сөбүлээбэтэхтэрэ, ыыппатахтара. 
Ол да буолан күн бүгүҥҥэ диэ-

ри үҥкүүлүүрбүн туохтааҕар да 
сөбүлүүбүн.

6 кылааска тахсарбытыгар 
Хатырыкка музыкальнай оску-

ола аһыллыбыта. Онно биһиги 
кылаастан 3 кыыс аккордеон 
кылааһыгар үөрэнэ киирбип-

пит. Ол гынан баран, хайабыт да 
дьиэтигэр инструменэ суох этэ. 
Музыкальнай оскуолам 1  кылаа-

һын бүтэрэрбэр биир күн абаҕам 
Афанасий аккордеон тутуурда-

ах биһиэхэ кэллэ. Ол кэмҥэ мин 
саҕа дьоллоох киһи суох курдук 
этэ. Дьонум миэхэ аккордеон бэ-

лэхтиэхтэрэ диэн санаабат этим...
- Бухгалтер быһыытынан 

үлэҕэр бастакы хардыыларыҥ? 
Ханна, хаһан үлэҕин саҕалаа-
быккыный?

- Бухгалтер быһыытынан 
үлэм инбэлииттэр обществола-

рын иһинэн үлэлиир «Тускул» 
диэн дьоҕус тэрилтэҕэ саҕалам-

мыта. Онтон  1992 сыллаахха 
Нам орто оскуолатыгар туспа 
бухгалтерия тэриллибитэ. Онно 
бухгалтерынан ананан, үөрэх 
эйгэтигэр үлэбин саҕалаабытым. 
1994 с. гимназия тэриллиэҕиттэн 
күн бүгүнүгэр диэри манна үлэ-

лии- хамсыы сылдьабын.
- Оскуола бухгалтерын үлэтэ 

туох уратылааҕый? Үлэһит 
быһыытынан ханнык хаачысты-
балар баар буолуохтаахтарый?

- Оскуола бухгалтерын үлэтэ 
сүрдээх эппиэтинэстээх. Эн 
үлэҥ хаачыстыбатыттан учуу-

тал, оскуола үлэһиттэрин олох-

торун уйгута, тускула туту-

луктаах. Аны сыл аайы учуу-

тал хамнаһын ааҕар програм-

ма, үлэбит ис хоһооно, тутула, 
оҥкула уларыйан иһэр. Ол иһин 
саҥа кэми кытта тэҥҥэ хар-

дыылаан, элбэҕи билэргэ, ым-

пыгын-чымпыгын ырытарга 
дьулуһуохтааххын. Билиҥҥи кэм 
бухгалтера, мин санаабар, идэтин 
толору баһылаабыт, дьоҥҥо үтүө 
сыһыаннаах, элэккэй, үрдүк эп-

пиэтинэстээх буолуохтаах.
- Дьиэ кэргэниҥ, оҕолоруҥ 

туһунан сырдата түс эрэ...
- Кэргэмминээн Кириллин 

Алексей Степановичтыын ыал 
буолан, оҕолонон, 13  сыл эйэ-
дэмнээхтик олорбуппут. Кэргэ-

ним бу сиртэн эмискэ ыалдьан 
соһуччу барбыта 13 сыл буолла. 
Улахан уолбут Семен кэргэннээх, 
икки оҕолоох, куоракка олорор. 
Идэтинэн технология, ИЗО учу-

утала. Иккис уол Айсен тутууга 
үлэлиир. Кыыспыт Саша кэтэх-

тэн үөрэнэр, оҕотун көрөн олорор.
- Үлэҥ таһынан туох дьарык-

тааххыный? Иллэҥ кэмҥин хай-
дах атаараҕын?

- Иллэҥ кэммэр кыралаан 
иистэнэбин, баайабын. Сайы-

нын оҕуруот олордобун, сибэк-

ки арааһын ыһаммын тиэргэм-

мин киэргэтэбин. Туохтааҕар да 
үҥкүүлүүрбүн ордоробун, гимна-

зия, профком тэрийэр айар кон-

курстарыгар, күрэхтэһиилэригэр 
барытыгар көхтөөхтүк кыттабын.

- Хайа баҕарар ийэ, ыал хо-
туна сөбүлээн астыыр астаах 
буолар, оттон эн тугу астыыргын 
сөбүлүүгүн?

- Мин рецептэри туттан асты-

ырбын сөбүлүүбүн, туох эрэ сону-

ну, саҥаны буһарааччыбын. Саа-

май сөбүлээн астыыр аһым - хор-

туоскалаах кулебяка, араас на-

чыыннаах рулет. Күһүн оҕуруот 
аһын араастаан хаһаанабын, 
холобура, хаппыыстаттан 10-ча, 
уопсайа салаат 20-чэ арааһын 
оҥоруохпун сөп.

- Хайдах истииллээх таҥаһы 
таҥнаргын сөбүлүүгүн?

- Биир истиили тутуспаппын, 
бэйэбэр барсар, классическай, 
судургу эрээри, туох эрэ ураты-

лаах таҥаһы таҥнарбын ордо-

робун. Истиилим- «элегантная 
простота».

- Олох саамай сүрүн өйдөбүл-
лэрэ - дьол, таптал. Эн санааҕар, 
дьол, таптал диэн тугуй?

- Кырдьык, киһи дьоллоох 
буолаары, таптаары, таптатаа-

ры олох олорор буоллаҕа. Тап-

тал диэн бэйэ-бэйэни өйдөһүү, 
ытыктаһыы. Таптыыр киһиҥ 
тас көрүҥэ эрэ буолбакка, май-

гыта, ис санаата, сыһыана ула-

хан суолталаах. Мин дьоллоох-

пун оҕолорбунан, сиэннэрбинэн, 
доҕотторбунан, аймахтарбынан, 
сөбүлүүр идэлээхпинэн.

- Марфа Николаевна, истиҥ 
кэпсэтииҥ иһин махтал! Олоҕуҥ 
дьоһун түгэнинэн итиитик-
истиҥник эҕэрдэлиибит уон-
на ситиһиилээх олоҕу, үтүмэн 
үөрүүнү, чаҕылхай түгэннэри 
баҕарабыт!

Кэпсэттэ А.М. ПОПОВА,
гимназия саха тылын уонна 

литературатын учуутала

(Тєлєбўрдээх тєрўєккэ 
бэчээттэнэр)

Учуутал-уус чулуута

КҮҮЛЭЙ – ҮГЭСКЭ 
КУБУЛУЙБУТ КҮРЭХ

Сайыҥҥы кэм айылҕатын кэрэтэ, ото-
маһа хойуута, сибэккилээх кырдала, сал-

гына ырааһа, бу барыта баар эбит, Мэҥэ-
Хаҥалас улууһун Дьоҥхаады нэһилиэгэр.

Мин бу нэһилиэккэ норуот мааста-

ра А.Н. Звереваны кытта «Айыы кыһа-

та» оскуола «Кустук» лааҕырыгар сыл-

дьан наһаа астынан кэллим. Биһиги омук 
быһыытынан туругурар баҕабытын көрдө-

рөр сыалтан лааҕыр оҕолоругар, нэһилиэк 
дьахталларыгар сахалыы таҥаспытын ти-

гэргэ, таҥнарга, туттар малга маастар-кы-

лаас, ийэлэргэ оҕолоругар истиҥ сыһыаны 
биэрэн уйулҕаларыгар бөҕө тирэх буолал-

ларыгар сүбэ биэрдибит.
«Алаас ыала» түмсүү комплексыгар 

нэһилиэк эбээлэрэ, эһээлэрэ быраҕыллан 
эрэр аллараа сэлиэнньэни сөргүтэр сыал-

тан лааҕыр тэрийбиттэр. Бу лааҕырга 7-11 
саастарыгар дылы 22 оҕо сылдьар. Үксэ 
куорат оҕолоро.

Лааҕыр үлэтин ис хоһооно - оҕо тус бэй-

этин сайыннарыы. Маны барытын тэрийбит 
түмсүү салайааччыта Шарина Мария Ми-

хайловна. Ол курдук кини кэпсэтэн лааҕыр 
ис үлэтигэр норуот маастардарын оҕолору 
кытта алтыһалларын, сибиэһэй аһынан 
аһыылларын, олорор дьиэлэрин тэрийбит.

«Айыы кыһата» оскуола дириэктэрэ 
Шамаева Лидия Петровна киниэхэ махтала 
сүрдээх улахан. Саҥа кэм оскуолатын ди-

риэктэрин, чахчы сахатын сиринэн киэн 
туттар, таптыыр оҕо тус бэйэтин сайынна-

рарга билиитин, сатабылын уурар киһини 
көрдүм, кэпсэтэн дуоһуйдум. Кини норуот 
педагогикатын оҕо иитиитигэр тылынан эрэ 
туһанар буолбакка, чахчы үлэтинэн көр-

дөрөр. Быыстала суох, иллэҥ буолбакка 
оҕолорун кытта оҕо буолар, иитээччилэ-

ригэр бэйэтинэн холобур буолан, хас би-

ирдии оҕоҕо тиийэн кэпсэтэр, көмөлөһөр, 
сүбэлэһэр, күлэр-оонньуур, биллибэтинэн 
барытын салайар. Бэйэтэ массыыналаах 
буолан астарын таһар, күн аайы ыаммы-

тынан үүт, сүөгэй, быыппах, иэдьэгэй, эт, 

сибиэһэй собо аһылык баар. Оҕоҕо саха-

лыы куту иҥэрии, сарсыарда аайы күнтэн 
күүс ылан, атах сыгынньах окко сүүрэн, 
бу күҥҥэ туһалааҕы бэйэҕэ, дьоҥҥо оҥо-

руу, бэйэҕэ эппиэтинэстээх буолууну, ту-

лууру иитии.
Дьэ бу буолар эбит оҕо иитиитигэр 

дьиҥнээх сатабыл. Норуот маастардара 
Феодосия Никитична сиэлинэн дьарыкка, 
Мария Хановна оҕуруонан тиһэргэ, Мария 
Семеновна кыбытыылаах саахымат олбох 
тигэргэ үөрэппиттэр. Максимов Федот 
Николаевич уолаттарга уус куруһуогар 
кыыннаах быһах оҥорторбут уонна кэс 
тылын маннык эттэ: «Биилиири кыайан, 
уһуктааҕы оҥорор киһи арыгыны испэт, 
табаҕы тардыбат, тугу барытын сатыыр 
күүстээх санаалаах дьон буолаллар».

Биир улахан ис хоһоонноох түгэ-

нинэн буолла Төҥүлү, Томтор, Төхтүр 
иистэнньэҥнэрин кытта олоҥхо музейы-

гар мустан иис абылаҥар ылларыы, оҕо-

лор болҕомтолорун, көхтөрүн тардыы. Өссө 
Олоҥхо ыһыаҕар бастаабыт Тимофеев 
Максим Николаевич көмүлүөк оһох инни-

гэр кымыһынан, алаадьынан айах тутан 
алҕаан, ыллаан киэргэттэ.

Бу курдук оҕону сахалыы иитэри кы-

ра сааһыттан саҕалаатахха оҕо сахалыы 
мындыр, уус, тулуурдаах буола улаатар.

Т.И. МАЛЬЦЕВА  

Иннокентий Константинович биһиэхэ 
хирург бырааһынан 1988 сыллаахха үлэ-

лии кэлбитэ. Кэлээт, үлэтин билсиһэн, 
иҥэн-тоҥон үөрэтэн барбыта. Итэҕэһи-
быһаҕаһы туруорсан, прибордар, обору-

дование улам-улам туттарга сөптөөх баар 
буоларын ситиспитэ. Үлэ дьиссипилиинэ-

тэ тупсубута, иллээх үлэһит коллектив 
олохсуйбута. Хирургия отделениетын 
үлэһиттэрин кытта кылгастык да буоллар 
билсибитим. 1984 сыл, саас хомурҕаммар, 
ол кэннэ 1987 сылга муҥурдаахпын ылан, 
операция оҥорторбутум. Оччотооҕу 
үлэһиттэргэ махталбын тиэрдибитим. 

2010 сыл сааһыгар халаан уута 
Хамаҕатта Арыы Тиитин ыалларын 
лаппа улаханнык ылаттаабыта. Дьиэни 
түннүгүн үөһээ өттүнэн ылаттаан, мал-
сал, утуйар, таҥнар таҥас, миэбэл ууга 
ылларан, улахан хоромньу тахсыбыта. 
Тымныы уу доруобуйабын айгыраппы-

та. Кэргэним Валерия Степановна эр-

дэ куоракка киирэн, ити алдьархайтан 
быыһаммыта. Ыалларым, оскуола кол-

лектива ыраастанарга, сууйарга-соторго 
көмөлөспүттэрэ. Халаан уутун содулугар 
атахпын эҕэппитим. Бэйэм эмтэниэхпин 
сөп этэ. Хирургическай отделение сэби-

эдиссэйэ И.К. Семенов билэн, аһынан, 
киһилии амарах, эйэҕэс сыһыана манна 
биллибитэ. Баттыгынан нэһиилэ дугунан 
хаамар миигин палатаҕа ылан, сытыаран 
эмтээбитэ. Ити айылҕа сааскы содулуттан 
эмсэҕэлээбит киһиэхэ улахан көмө, сар-

сыҥҥыга эрэлим улааппыта. Үтүө дьон 
өйөбүлэ, көмөтө үйэлэргэ умнуллубат. 
Халаан уутун иэдээниттэн биһиэхэ түөрт 
киһи олохтон туораабыта. Олох кырдьыга 

итинник этэ. 
Оттон 2013 сыл ыам ыйыгар улахан-

нык ыарыйдым, суорҕан, тэллэх киһитэ 
буоллум. Бэйэбит бырааспыт Гоголев 
Дьулустаан Алексеевич кэлэн көрөн, 
суһал көмө массыынатынан хирургиче-

скай отделениеҕа тиийдим. Мин дьолбор 
манна поликлиника сэбиэдиссэйэ В.Н. 
Максимова, хирург быраас И.К. Семенов, 
медсестралар, сорохторо үөрэппит оҕоло-

рум буолан биэрдилэр. Дьэ, онон манна 
сытан эмтэнэр буоллум. Направлениебын 
көрөн, үөрэтэн баран, палатаҕа олохпун 
буларбын кытта эмтээһини саҕалаатылар. 
Быыс биэрбэккэ көрөллөр, ол түмүгэр 
система туруордулар, укуолу үрдэ суох 
биэрдилэр. Улам арыый кэҥээн истим. 
Куртахпын куораттан специалист тахсан 
көрөн: «Үчүгэйгин», - диэтэ. «Поджелу-

дочная железа» диэн сүрүн оруоллаах 
тыын орган баарын үгүспүт да аахайбат 
эбиппит. Сахалыыта «Ноор» диэн. Инно-

кентий Константинович сиртэн, ымпык-

таан-чымпыктаан көрөн баран: «Воспале-

ниелыы сыспыт, иэдээн буола сыспыт», - 
диэтэ. Өлүү уотуттан кыл мүччү куоппут 
эбиппин. Бэйэни кэтэммэт, бириэмэтигэр 
көрдөрүнэн эмтэммэт үксүгэр иэдээҥҥэ 
тиэрдэр. Ону биһиги үксүгэр аахайбап-

пыт, аһаран биэрэбит. Күҥҥэ сэттэлии 
система, 5-6 укуол тыыммын өрүһүйдэ. 
Хирургическай отделение коллективыгар 
дириҥ махталбын тиэрдэбин. Уонна эбэн 
этиэм: «Үйэлээх махтал эйиэхэ, Иннокен-

тий Константинович.
Г.И. КРИВОШАПКИН,

РФ журналистарын союһун чилиэнэ,
улуус бочуоттаах гражданина

2013 сыл - Тыа сирин сыла

«АЛААС ЫАЛА», ХАЙДАХ ОЛОРОҔУТУЙ?

Доруобуйа баар – күндү баай

ЭМТЭММЭТ – ИЭДЭЭҤҤЭ ТИЭРДЭР

Күндү убаастыыр киһибитин, киэн туттар 
биир идэлээх наставникпытын, РФ норуотун 
үөрэҕириитин туйгунун, СР «Гражданскай кил-

биэн» бэлиэ хаһаайынын ЛЮДМИЛА СОФРО-
НОВНА  ПАВЛОВАНЫ кэрэ-бэлиэ төрөөбүт 
күнүнэн иэйэн-куойан туран итиитик-истиҥник 
эҕэрдэлиибит!

Эйигин кытта алтыспыт үтүөкэн кэммитин 
куруук ахтабыт-саныыбыт, өйдүүбүт. Киһилии 
майгыҥ-сигилиҥ, ийэлии иһирэх сыһыаныҥ, 
истиҥ сүбэҥ-амаҥ иһин Эйиэхэ олус диэн мах-

танабыт. Эдэрдии эрчимнээх, чэгиэн-чэбдик 
бэйэлээх, үөрүү-көтүү үктэллээх, дьол-соргу 
тосхоллоох сырыт диэн баҕа санаабытын ти-

эрдэбит!
И.С. Гаврильев аатынан Нам 1 №-дээх орто 

оскуола омук тылын учууталларын холбоһуга

Ытыктабыллаах, күөн туттар аҕа сааста-

ах биир идэлээхпит, РФ норуотун үөрэҕирии-

тин туйгуна, СР «Гражданскай килбиэн» бэ-

лиэ хаһаайына, педагогическай үлэ ветерана 
ЛЮДМИЛА  СОФРОНОВНА ПАВЛОВА, 70 
сааскын туолар дьоһун-мааны күҥҥүнэн ис 
сүрэхпититтэн эҕэрдэлиибит!

Эн Нам улууһун үөрэҕириитигэр, үүнэр 
көлүөнэни омук тылыгар уһуйууга 40 сыл 
эҥкилэ суох ис сүрэххин, дууһаҕын ууран ту-

ран улахан кылааккын уурбуккун үрдүктүк сы-

аналыыбыт, холобур оҥостобут. Үгүс үөрэппит 
эдэр ыччаттарыҥ үөрэхтэнэн, бэйэлэрин төрөө-

бүт дойдуларыгар үлэлии-хамсыы сылдьаллар, 
кинилэр махталлара Эйиэхэ үгүс күүһү-күдэҕи 
биэрдин. Күн-дьыл өксүөнүн билиммэккэ, ыал-

дьар-кырдьар диэн аахсыбакка, эдэрдии эрчим-

нэнэн, чугас дьонуҥ тапталынан кынаттанан, 
мэлдьи үөрэ-көтө сырыт!

И.С. Гаврильев аатынан Нам 1 №-дээх орто 
оскуола коллектива, администрацията уонна 

профкома

Коллектив Намского участка ГИМС МЧС 
России по РС(Я) сердечно поздравляет своего 
коллегу ЯКОВА ВАСИЛЬЕВИЧА  СТЕПАНОВА 
с 60-летним юбилеем!

Желаем крепкого здоровья, семейного и 
материального благополучия.

Күндүтүк саныыр, убаастыыр, кэрэ-мааны 
дьүөгэбит ТАТЬЯНА КУЗЬМИНИЧНА! Кэ-

рэ-бэлиэ үбүлүөйдээх төрөөбүт күҥҥүнэн ис 
сүрэхтэн истиҥник эҕэрдэлиибит!

Сааһырдым диэн санаарҕаама, кырый-

дым диэн куттаныма, олох хаамыытынан 
сирдээҕи олоҕу сиэрдээхтик олорон, үлэ-
хамнас үтүөтүн эрэ билэн, олох муудараһын 
таба туһанан, үтүө санаа аргыстаах, тахсар 
күнү уруйдуу сүүс сааскар дылы үтүө дору-

обуйалаах, дьоллоох олохтоох этэҥҥэ буол 
диэн алгыспытын аныыбыт, урааҥхайдыы 
уруйбутун уунабыт!

Оҕо саастан эрэллээх дьүөгэлэриҥ

Бииргэ үлэлиир коллегабыт, гимна-

зия биир тутаах үлэһитэ- күндү МАРФА 
 НИКОЛАЕВНА!

Олоҕуҥ кэрэ-бэлиэ күнү-
нэн- үбүлүөйгүнэн-
Ис сүрэхтэн эҕэрдэ тыл-
ларын этэбит,
Бастыҥ баҕа санаабытын 
тиэрдэбит:
Сир симэҕэ сибэкки кэ-
риэтэ сайдам санаанан 
салайтаран,
Сайаҕас доҕор- атас, дьүөгэ 
аламай сыһыаннарыгар 
угуттанан,

Ситиһииттэн ситиһии ситимнэһэн,
С ы р д ы к  к ү н  ч а ҕ ы л  с а р д а ҥ а л а р ы н 

 сыдьаай даанан,
Атырдьах ыйын уйгутунуу баай-талам олохтон.

Бар дьонуҥ истиҥ тыллара, алгыстарын 
талбата олоҕун тускула буолуохтун,

үтүмэн үөрүүнү аҕалыахтын.
Нам улууһун Н.С. Охлопков аатынан 

гимназиятын коллектива

От 02 августа 2013 года
ИЗВЕЩЕНИЕ

В соответствии с Земельным 
кодексом Российской Федерации 
информируем о предоставлении 
в аренду земельных участков из 
земель населенных пунктов по 
адресу:

* Хамагаттинский наслег, с. 
Крест-Кытыл, ул. 40 лет Побе-

ды, 33, корп. 2, площадью 2000,00 
кв.м под ИЖС.

За справками обращаться в 
администрации соответствую-

щих наслегов.
Ведущий специалист 

Пестрякова А.А.

От 06 августа 2013 года
ИЗВЕЩЕНИЕ

В соответствии с Земельным 
кодексом Российской Феде-

рации, информируем о предо-

ставлении в аренду земельных 
участков из земель населенных 
пунктов, по адресу:

* Ленский наслег, с. Намцы, 
ул. В. Манчаары, 12, площадью 
1445,03 кв.м, под ЛПХ (приуса-

дебный участок).
За справками обращаться в 

администрации соответствую-

щих наслегов.
Ведущий специалист 

Пестрякова А.А

ВНИМАНИЕ!
В молодую компанию ООО 

«ВИК»АРТ» (Немюгюнский хле-

бозавод) в связи с увеличением 

требуются ответственные, не-

пьющие сотрудники на следую-

щие вакансии:
Пекарь – зарплата от 15000 

до 40000 руб. (можно без опыта 
работы);

Кондитер – з/п от 15000 до 
40000 руб. (можно без опыта ра-

боты);
Водитель – з/п от 20000 до 

70000 руб. (категория В, С);
Грузчик-разнорабочий – з/п 

от 10000 до 30000 руб.
Наш адрес: Хангаласский 

улус, с. Ой, ул. Софьи Сидоро-

вой, 1 «а».
Обращаться в отдел кадров 

по след. номерам: 8-(41144)-40-
538, моб. 8(914) 266-5000 до 18 ч. 
(до конца рабочего дня).

Эл. адрес: 
ooovikart2010@mail.ru

Атыыга 20, 21 ат күүстээх 
японскай фрезалаах трактордар 
кэллилэр. 

Биһиги аадырыспыт: Нам с., 
Чернышевскай уул., «Алмазкре-
дитсервис» дьиэтэ, 106, 107 хос, 
тел. 89142852683, 41-2-85.

В здании «Алмазкредитсер-

вис» сдаются офисные поме-
щения.

Адрес: с. Намцы, ул. Чер-

нышевского, 14, конт. тел. 
89142852683, 41-2-85

СЪЕМКА СВАДЕБ И 
ТОРЖЕСТВ!

Желаете запечатлеть се-

мейные торжества, свадьбы, 
юбилеи? Нет ничего проще – по-

звоните по телефону 42-9-48, 
89243660623, 89141077316. Мы 
приедем и по вашему желанию 
качественно, профессионально 
снимем на видео и фото с от-

личным оформлением. Также 
принимаем заказы на имидж-
фильмы, музыкальные клипы, 
семейное фотографирование на 
дому, перевод из видеокассет 
на цифровые носители, монтаж 
и запись частных видеосъемок.

ЫТЫКТАБЫЛЛААХ УЛУУС 
ОЛОХТООХТОРО!

«Төрүт уу» тэрилтэ «Биһиги 
аһылынныбыт» диэн акцияны 
биллэрэр. «Төрүт ууну» 100 солк. 
атыылаһыахха сөп. Дьиэҕэ тиэр-

дии – 50 солк.
Биһиги аадырыспыт: Нам с. 

Степана Платонова уул., 1 (ки-
нотеатр), Аппааны бөһ., Лена 
уул. 16-та.

Тел. 8924-873-73-11 
уонна 23-3-21.

ОЛОХ — ТУРУК — УУ — 
ТЄРЎТ УУ!

ООО «Уйгу» производит 
бетонные работы из своего 
материала, по следующим 
видам:
– Устройство ленточных 
фундаментов для частных 
домов.
– Проездов, площадок и 
тротуаров.

Тел. 89143033016, 
89244602771 

ДЕНЬГИ ЛЕГКО И БЫСТРО!
За 5 минут от 2000 до 15000 

без залога и поручительства все-

го по 2-м документам.
Адрес: с. Намцы, ул. Ленина, 

12/2, 2-й этаж (здание магазина 
«Электра продукты)

П р о д а е т с я :  м о т о л о д -

ка «Прогресс-2м» с мотором 
«SUZUKI-40», тент, эхолот, му-

зыка, бортовые огни, эл. помпа, 
бак на 100 л, тележка – 250 т.р. 
Торг.

Муз. оформление празднич-

ных торжеств. Аренда звукоап-

паратуры.
Тел. 89142617992, 89243668830

Продается «Нива» 93 г.в. в 
хорошем техническом состоянии 
или меняю на стройматериалы.

Продается жеребец 3-х лет.
Тел. 25-1-38, 89244696728, 

89644196999

Продается земельный уча-

сток в с. Намцы, микрорайон – 
«Көччү». Площадь – 15 соток. 
Есть газ, свет, дорога.

Тел. 89243697837

Продается 3-хкомнатная 
квартира в центре с. Намцы. Пе-

репланировка, хороший ремонт, 
евроокна, евродвери.

Тел. 89142324252, 89241716851

Продается земельный уча-

сток в районе Нэлэгэр, 12 соток 
за 380 т.р. В собственности.

Тел. 8914-275-11-40, 8914-223-
79-36

Продается частный дом с зе-

мельным участком в с. Партизан.
Тел. 89644293286

Грузовые перевозки до 2-х 
тонн по селу, по городу.

Тел. 89841160270, 89243661967

Куукуна, хос куортамныы-
бын.

Тел. +79142806098

Куплю Mitsubishi Delica 
(кузов P25W, с ПТС) недорого. 
Можно не на ходу(после ДТП). 

Тел. 89142231119

ИїИРЭХ ТЫЛЛАР

БИЛЛЭРИИЛЭР

Информация Намской ТИК
09 августа 2013 г. в ЦД им. А. 

Шестакова проводится семинар 
для членов участковых избира-

тельных комиссий и кандидатов 
на должность главы и депутатов 
МО «Намский улус» (их дове-

ренных лиц).  На семинаре будут 
информировать представители 
ЦИК РС(Я),  правоохранитель-

ных органов, члены ТИК по во-

просам соблюдения законности, 
соблюдения прав избирателей, 
правил агитации и информации 
населения.

Просим всех заинтересован-

ных лиц присутствовать на семи-

наре. Регистрация членов УИК с 
9ч. 30 мин.

Намская территориальная 
избирательная комиссия

Список зарегистрированных кандидатов в  депутаты Улусного Совета МО «Намский улус» на 05.08.13 г.
1 Спиридонов Семен Семенович ЯРО ПП «Справедливая Россия» 29.07.2013 11ч.10м. Решение ИКМО № 31-2-2 от 05.08.2013 в 16ч.15м. №13 Нэлэгэр
2 Иванова Акулина Иосифовна самовыдвижение 29.07.2013 12ч.10м. Решение ИКМО № 31-2-2 от 05.08.2013 в 16ч.20м. №7 НПК

3 Эверстова Ирина Николаевна ЯРО ПП «Справедливая Россия» 29.07.2013 12ч.40м. Решение ИКМО № 31-2-2 от 05.08.2013 в 16ч.25м. № 5  Х а т ы н -
Арынский

4 Гуляев Нюргун Феофанович самовыдвижение 29.07.2013 15ч.05м. Решение ИКМО № 31-2-2 от 05.08.2013 в 16ч.30м. №6 Хатырык-

ский
5 Ядреев Александр Николаевич ЯРО ПП «Справедливая Россия» 29.07.2013 17ч.00м. Решение ИКМО № 31-2-2 от 05.08.2013 в 16ч.35м. №1 Едейский

6 Романов Вадим Владимирович самовыдвижение 29.07.2013 17ч.30м. Решение ИКМО № 31-2-2 от 05.08.2013 в 16ч.40м. №6 Хатырык-

ский
7 Сивцева Ульяна Дмитриевна самовыдвижение 29.07.2013 17ч.45м. Решение ИКМО № 31-2-2 от 05.08.2013 в 16ч.45м. №13  Нэлэгэр
8 Егоров Аскалон Лукич самовыдвижение 29.07.2013 17ч.45м. Решение ИКМО № 31-2-2 от 05.08.2013 в 16ч50м. №4 Заречный

ИНФОРМАЦИЯ
избирательной комиссии МО «Намский улус»

По состоянию на 05 августа 2013 г. приняты документы кандидатов в депутаты в представительный орган МО «Намский улус» всего 
64 человека, из них от ЯРО ПП «ЛДПР» – 1, МО ЯРО «Единая Россия» – 19 (из них снял кандидатуру – 1 кандидат), МО ЯРРО «КПРФ» 
– 4 (из них снял свою кандидатуру 1 кандидат), ЯРО ПП «Справедливая Россия» – 5 и самовыдвижением – 35, в итоге решением ИКМО 
«Намский улус» от 05.08.2013 г. № 31-2-2 зарегистрированы всего 62 кандидата. (Список по состоянию 05 августа 2013 г. прилагается).

Решением ИКМО «Намский улус» от 05 августа 2013 г. № 31-1-2 зарегистрирован кандидатом на должность главы МО «Намский 
улус» Ядреев Владимир Владимирович, 1960 г.р., зарегистрированный по адресу: РС(Я), Намский улус, с. Намцы, безработный – под № 
4 05.08.2013 г. в 16 ч. 10 мин.

Секретарь ИКМО А.И. Корнилова

Сахаар «Москвич» массыынатыгар үс киһини олордон тарылатан 
истэҕинэ ГАИ инспектора тохтотто: «Табаарыс суоппар, дьону тиэй-

эргэ көҥүллээххин дуо?» – диэн инспектор ыйытта. Сахаар ыксаа-

та, мух-мах буолла: «Ээ, бу аймахтарбын олордон иһэбин», - диэтэ. 
«Дьону тиэйэргэ көҥүл наада», - диэн инспектор хос-хос эппитин 
этэ турда. «Оччоҕо массыынам сиденьеларын көтүрэн, уурабын дуо? 
Сиденье баарын тухары аймахтарым олорсоллоро биллэр», - диэн, 
Сахаар дьэ, сөпкө эппиэттээтим дии санаата. «Чэ, штрафтаныаҥ кэ-

риэтэ, сиденьеҕын быһаар», - диэн баран инспектор ыытан кэбистэ. 
* * *

Сахаар бүгүн ыала Макаары олордон улуус киинигэр бараары 
тэриннэ. Макаар 7 чаастаах уолун илдьэ кэллэ. Сахаар толкуйдуу 
оҕуста: «Чэ, Макаар, кэннин сиденьетын ылан кэбистим, онно бу 
суорҕанынан саптан сыт, онтон уолу китайскай суумкаҕа уган, ба-

гажка угуохпут. Дьэ, уонна ГАИ-лары этэҥҥэ ааһыахпыт. Кабинаҕа 
киһи төбөтө көстүбэтэ да, тохтотуохтара суоҕа», - диэн Сахаар хос-
хос быһаарда. Айаннаатылар. ГАИ поһугар тохтотон: «Тугу кэнни-

гэр тиэйэн иһэҕин?» - диэн ыйыттылар. «Ээ, ити ырыынакка атыы-

лаары сүөһү этэ тиэйдим», - диэн Сахаар «чап» гыннарда. «Ол эккэр 
справкалааххын дуо?» – диэн инспектор олуйда. «Оттон, сиэбит этим 
тобоҕо», - диэтэ Сахаар. Инспектор кэлин багаһын, сиденье оннугар 
сытар суорҕаны арыйа баттаан, олорсон иһээччилэри таһаартаата. 
«Бу дуо? Тобохторуҥ!» – диэн инспектор протокол суруйаары тэ-

риннэ. «Дьэ, үлүгэр эбит! Сатаан да сылдьыа суохпут», - диэн Саха-

ар ытамньыйан ылла. 
* * *

Сахаар бу сырыыга соҕотоҕун айаннаата. «Москвиһыгар» 4 
киһи олоруохтаах сиденьеларын ылаттаан кэбиспитэ, массыына 
иһэ массыынаҕа да майгыннаабат, онтуката-мантыката нэксиэҕэ 
талыгырыы иһэр. Эмиэ ГАИ поһугар тиийбитигэр, инспектор па-

лочкатын туора тутан, тохтууругар соруйда. Сахаар түннүгүн аһан 
хаһыытаата: «Иһим ыарыйда, ыксаан иһэбин, кэлиэҕим», - диэт, тох-

тообокко бара турда. Инспектор бэлэм турар ГАИ массыынатынан 
ыйылатан, уотунан чыпчылыҥнатан эккирэттэ. Балай да өр экки-

рэтэн, иннигэр түһэн, Сахаары тохтотто. Сахаар куһаҕан сирэйдээх 
ханньайан олордоҕуна, инспектор кэлэн күлүүһүн былдьаата. «Чэ, 
бүттэ! Холлон кэбистим, эн ыксатаҥҥын!» – диэтэ Сахаар сиргэм-

миттии. Саха тылын билбэт саха уола өйдөөбөтө: «Холлон диэн тугу 
этэҕин?» – диэн төттөрү ыйытта. 

* * *

Сахаар бүгүн эмиэ барардыы оҥоһунна. Суоппары кытта 
кэккэлэһэ сиденьетын олорто. Бүгүн бэйэтиттэн 20 сыл балыс эдэр 
дьахтары тиэйэн истэҕинэ ГАИ инспектора тохтотто. «Хайа, Сахаар! 
Эмиэ дьону олорпуккун!» – «Ээ, бу кэргэним, бэҕэһээ холбоспуппут». 
– «Эдэр дии? Загсаҥ докумена баар дуо?» – «Ээ, оттон дьэ, Загсаҕа 
баран иһэбит». Инспектор ыытта. Сахаар «сымыйаччы буолаары 
гынным» дии санаата.

Константин ЕРЕМЕЕВ,
Кыһыл-сыыр

Көр-күлүү

ИТЭҔЭЙ – ИТЭҔЭЙИМЭ!

Кыһыл Дэриэбинэ олохтооҕо Эверстов Степан Петрович билиҥҥи 
кэмҥэ куоракка олорор соҕотох уола

ЭВЕРСТОВ 
Айсен Степанович

баара-суоҕа 25 сааһыгар уһун, ыарахан ыарыыттан орто дойду 
олоҕуттан барбытынан аҕатыгар С.П. Эверстовка, бииргэ төрөөбүт 
балтыгар Айыынаҕа дириҥ кутурҕаммытын тиэрдэбит.

Кыһыл Дэриэбинэттэн саҥаһа, быраата, кийиитэ, балтын 
дьиэ кэргэттэрэ уонна Платоновтар, Винокуровтар

Бииргэ үөрэммит табаарыспытыгар Эверстов Степан Петровичка 
уонна кини дьиэ кэргэнигэр, аймахтарыгар тапталлаах уоллара

АЙСЕН СТЕПАНОВИЧ
эдэр сааһыгар ыарахан ыарыыттан орто дойдуттан олохтон туора-
абытынан дириҥ кутурҕаммытын тиэрдэбит.

1978 с. Хатыҥ Арыы оскуолатын бүтэрбит табаарыстарыҥ

Биһиги чугас ха-

ан-уруу аймахпыт, 
Васильева Васса Фе-

доровна, бу Орто дой-

дуттан барбыта атыр-

дьах ыйын 6 күнүгэр 
40 хонуга буолар.

Васильева Васса 
Федоровна (иитиэх 
аҕатынан) Сунтаар 
улууһугар, Шея диэн  
дэриэбинэҕэ Тимофе-

ев Дмитрий Иванович 
(төрөппүт аҕата) диэн баай, атыыһыт, 
үөрэхтээх ыалларга 1920 с. иккис оҕонон 
төрөөбүтэ. Васса Федоровнаны кыра 
эрдэҕинэ оҕото суох ыаллар иитэ ыл-

быттара. Иитиэх аҕата Васильев Фе-

дор Парфенович, иитиэх ийэтэ Попо-

ва Татьяна Ивановна диэн этилэр. Ол 
иһин Васильева Васса Федоровнанан 
сылдьар. Төрөппүт аҕатын Тимофеев 
Дмитрий Ивановиһы баай, атыыһыт 
диэн кулаактаабыттара сэбиэскэй бы-

лаас олохтоммутун кэннэ. Васса Фе-

доровна төрөппүт, иитиэх да дьонноро 
өлбүттэрин кэннэ иитиллибит эдьиийи-

гэр Ньурбаҕа олорбута, үөрэммитэ. 1939 
с. 7-с кылааһы бүтэрэн Дьокуускайга 
ЯФАШ-ка фельдшер үөрэҕэр туттар-

сан киирбитэ. 1942 с. үөрэҕин бүтэрэн 
Муомаҕа ананан барар. 1942-1947 сыл-

ларга Муома улууһугар Хонууга үлэ-

лиир. Васса Федоровна Муомаҕа үлэ-

лии сылдьан Охлопков С.В. диэн Кири-

эс-Халдьаайыттан төрүттээх киһиэхэ 
кэргэн тахсар. Охлопков С.В. аатырбыт 
снайпер, Советскай Союз Геройа Ох-

лопков Федор Матвеевич чугас, хаан-
уруу аймаҕа этэ.

Васильева Васса Федоровна кэргэн 
тахсан 8 оҕоломмута. Икки уолаттара 
Намҥа төрөөбүттэрэ. Охлопков Сер-

гей Сергеевич үрдүк быраас үөрэҕин 
бүтэрэн Үөһээ Халымаҕа кылаабынай 
бырааһынан үлэлээбитэ. Билиитинэн, 
көрүүтүнэн, кыһамньытынан, үчүгэй 
эмчит бырааһынан норуот, дьон-сэргэ 
махталын ылбыта. Дьокуускай куо-

ракка оһолго түбэһэн өлбүтэ. Кыра 
уола Костя соҕуруу Саратов куоракка 
таас дьиэҕэ вентиляторщик үөрэҕин 
бүтэрбитэ. Олохтон эмиэ эрдэ барбыта. 
Үс кыыһа Татьяна Сергеевна, Людмила 
Сергеевна, Надежда Сергеевна Намҥа 
олороллор. 

Васса Федоровна үлэлээбит сирдэ-

рэ: 1942-1947 сс. – Муомаҕа үлэлиир; 
1947-1949 сс. – Кириэс-Халдьаайы-

га; 1949-1951 сс. – Горнай детдомугар; 
1951-1953 сс. – Хамаҕатта детдомугар; 
1953-1959 сс. – Үөдэйгэ үлэлиир; 1959-
1988 сс. – Намнааҕы туб. диспансер.

Намнааҕы тубдиспансерга 29 сыл 
эҥкилэ суох үлэлээн пенсияҕа тахсыбы-

та. Эмп үлэтигэр барыта 46 сыл үлэлээ-

битэ. Васса Федоровна үйэ-саас тухары 
эҥкилэ суох үлэлээбит сылларын туха-

ры элбэх государственнай наҕараадала-

рынан, бэлиэлэринэн, грамоталарынан, 
бириэмийэлэринэн наҕараадаламмыта. 
1965 – «Коммунистическай үлэ удар-

нигын» аатын ылбыта. 1970 – «В.И. Ле-

нин 100 сыла» мэтээл. 1976 – «Ветеран 
труда» мэтээл. 1995 – «Ветеран тыла» 
мэтээл. 1995 – «За долголетний, добро-

совестный труд» мэтээл уо.д.а.
Васильева Васса Федоровна төрдө-

ууһа Саха сирин историятыгар киирбит 
биллиилээх дьоннортон силистээх-ха-

аннаах. Васса Федоровна төрөппүт ий-

этэ Александра Николаевна Донская 
Ньурба улууһуттан төрүттээх. Васса 
Федоровна ийэтин төрдүлэрэ нууч-

чалар, Дон казактара этилэр. Ол иһин 
Донскойдар диэн фамилияламмыт-

тара. Васса Федоровна ийэтин кытта 
бииргэ төрөөбүт бырааттара Семен 
Николаевич Донской-I Ойуунускайы, 
Аммосовы, Аржаковы, Бараховы кытта 
ВЦИК Президиумун уурааҕынан Саха 
республикатын ревкомун чилиэнинэн 
талыллан үлэлээбитэ. С.Н. Донской-I 
Исидор Бараховтыын Москваҕа үлэлии 
сылдьаннар сталинскай репрессияҕа 
түбэһэн хаайыллыбыттара уонна ытыл-

лыбыттара. Кинилэр уҥуохтара Мо-

сква куоракка «Ново-Девичей» диэн 
кылабыыһаҕа көмүллэ сыталлар. Онтон 
ийэтин иккис быраата эмиэ Донской 
Семен Николаевич-II Саха сирин үөрэ-

ҕириитин бастакы наркома этэ. Эмиэ 
репрессияланан үлэтиттэн уһуллубута. 

Васса Федоровна төрөппүт аҕатын 
Тимофеев Дмитрий Иванович өттүлэрэ 
Сунтаар улууһун, Саха сирин истори-

ятыгар киирбит үөрэхтээхтэринэн, про-

грессивнай өйдөрүнэн-санааларынан, 
баайдарынан биллибит, Сунтаар улуу-

һун социально-экономическай сайды-

ытыгар элбэх кылааттарын киллэрбит, 
Сунтаар улууһун бас-көс дьонноро, 
Сунтаар улууһугар өр кулубалаабыт, 
баһылыктаабыт, ыраахтааҕыттан мэ-

тээллэрдээх баай Тимофеевтар буо-

лаллар. Васса Федоровна тастыҥ убайа, 
аҕатын кытта бииргэ төрөөбүт убайын 
оҕото, мин эһэм М.Н. Тимофеев-Тереш-

кин саха литературатын төрүттэспит 
суруйааччы, Саха Автономнай респу-

бликата сайдарыгар элбэх кылаатын 
киллэрбит, П.А. Ойуунускайдыын, М.К. 
Аммосовы кытта  Дьокуускайга, Иркут-

скайга, Москваҕа бииргэ үлэлэспит об-

щественнай, государственнай деятель.
Васса Федоровна сэбиэскэй бы-

лаас саҕана баай төрүттээҕинэн, ре-

прессияламмыт, норуот өстөөхтөрө 
аймахтара ааттанан, сэбиэскэй кэм-

ҥэ ол туһунан кэпсиир бобуулааҕа, 
кыбыстыылааҕа уонна бэйэтэ сэмэй 
да киһи быһыытынан дьоҥҥо-сэргэҕэ 
төрдүн-ууһун кэпсии сылдьыбатаҕа. 
Ол иһин мин Васса Федоровна хан-

тан хааннааҕын, кимтэн төрүттээҕин 
билиһиннэрээри суруйдум. 

Мин, Усов Д.Д., 1999 сылтан Хаты-

рыктан Намҥа көһөн кэлиэхпититтэн 
хаан-уруу аймахпын, эһэм биллиилээх 
суруйааччы, общественнай, государ-

ственнай деятель М.Н. Тимофеев-Те-

решкин тастыҥ балтын, Васильева Вас-

са Федоровналыын аймахтыы буолар-

бытын билсиһэн, бодоруһан, сылдьыһан 
кэллибит. Мин наһаа үөрбүтүм бу 
Намҥа чугас хаан-уруу аймахтарым 
баалларыттан. Мин сырыттахпына 
мэлдьи үөрэ-көтө, чэйдэтэн, сыллаан-
уураан атаарара. Эһэм, М.Н. Тимофе-

ев-Терешкин, тыыннааҕар ыыппыт 
хаартыскаларын миэхэ көрдөрөрө. Мин 
баай Тимофеевтар 1907 с. бары мустан 
түспүт хаартыскаларын Васса Федо-

ровналаахха биэрбитим. Онно Васса 
Федоровна аҕата Тимофеев Дмитрий 
Иванович, ийэтэ Донская Александра 
Николаевна бааллар. 

Дойду оҥостубут кэрэ айылҕалаах, 
мааны үлэһит дьоннордоох Намыҥ 
сымнаҕас сирэ Эйиэхэ сылаас суор-

ҕан буоллун. Васса Федоровна эҥкилэ 
суох үлэлээбит үлэтэ, суобастаахтык, 
чиэһинэйдик олорбут олоҕо оҕолору-

гар, сиэннэригэр, чугас аймахтарыгар 
мэлдьи холобур буола сылдьыа.

Д.Д. Усов, 
чугас, хаан-уруу аймаҕа уонна кини 

дьиэ кэргэттэрэ

Биһиги күндүттэн күндү, истиҥник 
таптыыр, олус ытыктыыр киһибит, мин 
кэргэним, оҕолор ийэлэрэ, эбээлэрэ, 
Нам улууһун уонна Хамаҕатта нэһи-

лиэгин бочуоттаах киһитэ Татьяна Ксе-

нофонтовна Еремеева (Борисова) орто 
дойдуттан ыалдьан барбыта атырдьах 
ыйын 15 күнүгэр үс сылын туолар.

Таня киһи быһыытынан олус кэрэ, 
ыраас дууһалаах, үтүө, эйэҕэс майгыла-

ах, барыга дьоҕурдаах үлэһит бастыҥа 
этэ. Кини 1953 с. Дьокуускайдааҕы 
т/х техникумун бүтэрэн баран Уус-
Алдан оройуонун «Мичурин» ааты-

нан колхоһугар зоотехнигынан, сол-

буйааччы председателинэн үлэлиир. 
Ити кэмҥэ кини плем-үлэнэн күүс-

кэ дьарыктанар. Ынахтан өлгөм үүтү 
ыыллар. Үлэһит кыыһы райкомнар 
таба көрөннөр үүннэрээри комсомол 
аппараатыгар ылаллар уонна ком-

сомол райкомун II-с, онтон I секре-

тарынан үлэлэтэллэр. Танялыын өр 
доҕордоһон баран 1957 с. ыал буолар 
бырааһынньыкпытын баар-суох икки-

эммит истиҥ доҕоро, оччолорго Томпо 
оройуонун Ленин аатынан колхоз пред-

седателэ, Намтан төрүттээх Шелковни-

ков Андрей Спиридонович олус үчүгэй-

дик иилээн-саҕалаан салайан ыытар.
Мин үөрэхпин – «Тимирязевканы» 

1959 с. бүтэрээт дьоммун Хамаҕаттаҕа 
Ленин аатынан колхозка көһөрөн 
аҕалабын уонна агрономунан, Таня зо-

отехнигынан үлэлиибит. Таня үлэһитин 
сөбүлүү көрөннөр 1961 с. партия Нам 

райкомун III-с, 1962 
с.  II-с секретары-

нан талаллар. Ити 
саҕана оройуоннар 
холбоһуулара буо-

лар. Нам Уус-Алдан 
оройуонун кытары 
холбоһор. Онно Та-

тьяна Ксенофонтовна 
партийнай хонтуруол 
комитетын предсе-

дателинэн үлэлиир. 
Онтон оройуоннар арахсыбыттарын 
кэннэ Нам райкомун уопсай отделын 
сэбиэдиссэйинэн үлэлии сылдьан ула-

ханнык ыалдьар. Ыарыһах да буолан 
баран, ханна аныыллар да онно син биир 
таһаарыылаахтык, кэскиллээхтик үлэ-

лиир. Холобурдаан эттэххэ, 1971-1976 
сс. Нам селотун (Ленскэй) исполкомун 
председателинэн үлэлиир кэмигэр се-

ло бары депутаттарын, тэрилтэлэрин 
салайааччыларын сатабыллаахтык 
салайыыны дьиҥнээхтик олохтуур. 
Онон село сайдыытыгар улахан олугу 
уурсар. Кини бу үлэҕэ талыллан кэли-

итин саҕана село бөҕө-саҕа (сыбаалка-

та) чугастааҕы тыаларга, күөх зонаҕа, 
өрүс арыыларыгар уонна кырдалла-

рыгар кытары тохторо. Ону кини депу-

таттара ким манна тохпутун бириин-

чиктээн буланнар уопсай сыбаалкаҕа 
буруйдааҕынан бэйэтинэн төттөрү 
тиэйтэрэр түгэннэрэ кытта баара. Ба-

ры тэрилтэлэри, оскуолалары кэмтэн 
кэмҥэ субуотунньукка таһааран се-

ло таһын, күөх зонаны кытта ньылбы 
ыраастатара. Олорго билигин дьиэ-уот 
тутуллан, саҥа уулуссалар үөскээннэр 
чэчирии тураллар. Ону сэргэ икки этээ-

стээх дьиэлэртэн саҕалаан М. Аммосов 
болуоссатыгар тиийэ маһы олордуу-

ну, сибэккини үүннэриини киэҥник 
саҕалаабыттара селону наһаа киэргэ-

тэрэ. 1980 сылларга өрүс улаханнык 
халааннаан, кини уута уһуннук туран 
чэчирии үүммүт олордуу мастарбыт 
симэлийэн «туох да суох этэ» диир-

дии мэлдьэһэрдии көрүҥнээхтэр. Саха 
АССР 50 сылын көрсө улахан мону-

ментальнай оҥоһукка (үйэлээх биэс 
сэргэ тутуутугар) конкурс тэрийэн 
Нам селотугар киирии айан суолугар 
сүдү оҥоһугу оҥорторбута билиҥҥитэ 
этэҥҥэ турар.

Биһиги ийэбит Татьяна Ксенофон-

товна үлэтин биир саамай дьоллоох 
кэминэн «Знание» обществоҕа секрета-

рынан үлэлээбитин ааҕара. Республика 
бары биллэр-көстөр улахан учуонай-

дарын, салайааччыларын оройуоҥҥа 
ыҥыран таһааран нэһилиэнньэҕэ лек-

ция ааҕалларын тэрийэрэ, ону таһынан 
оройуоҥҥа гаас түргэнник кэлиитин 
Дмитриева Светлана Михайловналыын 
(райком II секретарыныын) республика 
онно сыһыаннаах салайааччыларын 
кытта дьаныһан туруорсан сүрүн га-

ас турбата «Нэлэгэргэ» кэлиитин си-

тиспиттэрэ уонна ол үөрүүтүн хайдах 
курдук өрө көтөҕүллэн көрсүбүттэрин 
билигин даҕаны көрөр курдукпун. Таня 
бу «Знание» обществоҕа ситиһиилээх-

тик үлэлээн Бүтүн Союзтааҕы съезкэ 
делегатынан талыллан Кремль баар 
суох «Георгиевскай» саалатыгар Со-

юз биллэр учуонайдарын көрбүтүн, 
тылларын-өстөрүн истибитин дьо-

лунан ааҕара. Ол быыһыгар «Кыһыл 
Болуоссат» аттыгар турбут «Россия» 
гостиницатыгар күнүс буфекка аһыы 
олорон биир кыра самолет түспүтүн 
санитарнай самолет дии санаабыттара 
«өстөөхтөр» киэннэрэ буолан тахсыбы-

тын кэлэйэн кэпсиирэ. Ол саҕана Со-

ветскай кыраныыссаны ким да көҥүлэ 
суох кэһиэ суохтааҕын кыраҕатык кэ-

тиибит диэн дьоҥҥо-сэргэҕэ киэҥник 
пропагандалыыр кэмнэригэр итинник 
түбэлтэ тахсыбыта. 

Таня дьоҥҥо ураты истиҥ, сылаас 
сыһыаннаах буолан элбэх доҕоттордоох 
этэ, өрүү итии чэйдээх, үгүс ыалдьыт-

тардаах буолара. Кини доҕотторо, 
дьүөгэлэрэ бары да дьон бэртэрэ этилэр. 
Олор олох сиэринэн аҕыйаатар аҕыйаан 
билигин тарбахха баттаналлара эрэ ха-

алла. Биһиги Танялыын үс оҕону күн си-

ригэр көрдөрөн ийэ-аҕа уустарын сал-

гыыр дьолломмуппутуттан үөрэр, асты-

нар этибит уонна оҕолорбутун киһи си-

эринэн иитэн дьон-сэргэ оҥортоотубут. 
Билигин элбэх сиэннээхпит.

Ылдьаа Еремеев

Ааспыт сыл атырдьах ыйын  19 күнүгэр 
биһиги дьиэ кэргэммитигэр аана суох алдьар-

хай ааҥнаан, баар-суох алаһа дьиэбит уокка 
былдьана сыһан көҥдөй көхсө эрэ хаалбыта. 
Баһаар төһө да улахан хоромньуну аҕаллар,  
тулалыыр дьонум-сэргэм өйөбүллэринэн кы-

наттанан, сүбэлэриттэн күүс ылан, санаабы-

тыгар санаа, кыахпытыгар кыах эбиллэн, туох 
баар күүспүтүн ууран тыйыс тымныылар түһэ 
иликтэринэ кыстыкка оҥостон киирбиппит.

Иэдээҥҥэ түбэспит бастакы күммэр, өйүм 
ыксаан ыгылыйа сылдьар кэммэр улуус 
баһылыга А.И. Ильин сонно дьаһал ылан, комис-

сия тэрийтэрэн моральнай, материальнай көмө 
оҥорбутугар, «Алекс» ООО ген. директора Л.С. 
Кириллинаҕа 30 устуука лафет мас, 2 стекло-

пакет түннүк, Мария Владимировна, Алексей 
Алексеевич Федосеевтар дьиэ кэргэттэрэ гаас 
оһох котелун, «Электра» маҕаһыын салайаач-

чыта И.Н. Винокуров материальнай көмөнү, 
ититэр система турбаларын биэрэн, тугунан 
да кэмнэммэт сүҥкэн көмөнү оҥорбуттарыгар 
ураты махталбын тиэрдэбин. Маны тэҥэ ара-

ас таһымнаах көмөлөрү оҥорбут республи-

катааҕы культура идэлээх союзтарын проф-

союһун председателин солбуйааччыта  А.И. 
Комароваҕа, улуустааҕы культура отделын на-

чальнига Н.А. Соловьевка, улуустааҕы культура 
идэлээх союзтарын профсоюһун председателэ 
Р. Н. Гороховаҕа,  «Золотой ключик» атыы-эрги-

эн тэрилтэтин директора С.Н. Степановка, МЧС 
тэрилтэтин үлэһиттэригэр начальник И.В.  Кол-

пашниковка, Маймаҕа нэһилиэгин дьаһалтатын 
баһылыга А.И. Егоровка, Ленскэй нэһилиэк де-

путата Е.В. Ядрееваҕа, «Ленагаз» тэрилтэтин 
коллективыгар, бииргэ үлэлиир коллегаларбар 
- А.Ф. Шестаков аатынан сынньалаҥ киин үлэ-

һиттэригэр, Түбэ, 1 Хомустаах, Үөдэй, Арбын, 
Партизан нэһилиэктэрин кулууптарын үлэһит-

тэригэр, улуустааҕы П.И. Сивцев аатынан этно-

графическай музей, киноархив, кинотеатр, оҕо 
искусство оскуолатын коллективтарыгар, «Ба-

рыс» такси салайааччытыгар Екатерина Элля-

евна Бурнашева, чугас аймахтарбар Элеонора 
Элляевна Сивцеваҕа, Анна Семеновна, Мотрена 
Семеновна Колпашниковалар, Екатерина Ми-

хайловна, Владимир Алексеевич Колтовской-

дар, Ульяна Карловна, Виктор Иннокентье-

вич, Любовь Леонидовна, Николай Викторович 
Кривошапкиннар, чугас ыалларбар Валентина 
Егоровна, Николай Николаевич Кондаковтар 
дьиэ кэргэттэригэр, чугас доҕотторбутугар, 
бииргэ үөрэммит табаарыстарбытыгар тылы-

нан этиллибэт барҕа баһаам баһыыбабын ти-

эрдэбин. Дьиэм тутуллан бүппүтүн кэннэ аны 
ититэр система тардыытыгар бары сварочнай 
үлэтин оҥорбут эдэр дьоҥҥо, Максим Никола-

евич Матвеевка туһунан махталбын тиэрдэбин. 
Ыарахан кэммэр төрөөбүт төрүт дойду-

буттан Орто Халыма улууһун баһылыга Е.М. 
Слепцов, 2-с Мээтис нэһилиэгин баһылыга И.Д. 
Колесов, бииргэ төрөөбүттэрбэр, таайдарбар, 
эдьиийдэрбэр, бары чугас аймахтарбар, биир-

гэ үөрэммит доҕотторбор моральнай, матери-

альнай көмөлөрүн иһин истиҥник махтанабын.
Эһиэхэ барыгытыгар бигэ туруктаах чөл 

олоҕу, чэгиэн-чэбдик доруобуйаны баҕарабын. 
Ыарыы-сүтүү тумнан аастын, ыарахан түгэн 
ааҥнаабатын, үөрүү-көтүү хатыламмат 
түгэннэрэ үксүү турдуннар. Дьол кынатыгар 
уйдаран хомойор диэни билимэҥ, уһун, дьол-

лоох олохтонуҥ. Эһиги сырдык санааҕыт, үтүө 
майгыгыт олох харгыстарын этэҥҥэ ааһан ин-

никигитин түстүүргүтүгэр суол ууран, көмө-
тирэх буоллуннар диэн алгыыбын.

Махталы кытта Вера Колпашникова

Биһиги бырааппыт, убайбыт, аҕабыт, 
эһэбит Сивцев Илья Иванович өлбүтэ номнуо 
1 сыла буола оҕуста. Бырааппытын көмөргө 
көмөлөспүт Модут нэһилиэгин баһылыгар Ша-

маев Григорий Никитичкэ, аймахтарбытыгар, 
доҕотторбутугар махталбытын тиэрдэбит. Дьол-

лоох, доруобай буолуҥ.
Дьонноро

КЭРИЭСТЭБИЛЛЭР МАХТАЛЛАР


